
ҚОҒАМДЫҚ-САЯСИ ГАЗЕТІ

Газет 1935 жылғы наурыздың 15-інен шығады

Электронды почта: tolebi_tuy@mail.ru

«Turkistan International Investment and Tourism

Forum» (TIITF-2025) аясында шетелдік ин-

весторлармен G2B (Government to Business)

форматындағы маңызды кездесу өтті. Жиынға

аудан əкімі Еркеғали Əлімқұлов жетекшілік етті.

Кездесу барысында ауданның инвестициялық

мүмкіндіктері жан-жақты таныстырылып, ауыл

шаруашылығы, туризм, энергетика жəне ин-

фрақұрылым салалары бойынша нақты жо-

балар ұсынылды. Еркеғали Амантайұлы өңір-

дің аграрлық əлеуеті мен туризм бағытының

дамуына тоқтала келе, шетелдік кəсіпкерлерді

ауданда бірлескен жобаларды жүзеге асыруға

шақырды.

Форумға Қытайдың Хубэй, Юньнань, Шэньси

жəне Хэнань провинцияларынан келген кəсіп-

керлік топтар қатысты. Олар ауыл шаруа-

шылығы өнімдерін өңдеу, туризм инфра-

құрылымын дамыту, құрылыс жəне энергия

көздері бағытында өз ұсыныстарын ортаға

салды.

Кездесу нəтижесінде тараптар алдағы уа-

қытта əр сала бойынша ынтымақтастықты

тереңдетіп, жобаларды іске асыру бойынша

нақты келісімдерге келуге дайын екенін білдірді.

«Төлеби-ақпарат».

Жалпы, биылғы жылғы ауа
райының қолайсыздығы диқан
қауымын əбден тығырыққа ті-
реді десек те болады. Көктем
мен жаз айларында ылғал аз
түскендіктен, жекелеген алқап-
тарға егілген арпа мен бидай
ораққа ілінбей, шаруалардың
маңдай тері босқа, еңбегі еш
кетті. Мұны айтпай кетуге тағы
болмайды. Осындай себеп-
пен жер қатты болғандықтан,
қуатты «К-700» тракторының
да соқа салуға шамасы кел-
меуде. Шамасы келген күннің
өзінде жыртылған алқаптың ірі
кесектерін өңдеп, егіске əзір-
леудің өзі механизаторларға
қиындық келтіріп, онсыз да
қымбат уақытты тиімді пай-
далана алмауда. Ауыл шаруашылығы техникалары жиі
істен шығып, механизаторларға қолбайлау болуда.

Міне, күздің соңы қараша айы да аяқталып, қысқы
маусымның қабағы қатыңқы күндері есік қағып тұр. Күздік
егудің қолайлы кезеңін өткізіп алған диқан қауымда келер
жылға деген үміттен күдік басымдау болып бара жатқан
сияқты.

Бірінші Мамыр ауылдық округіне қарасты Қазыбек
Мұздыбаев басқаратын «Ақбұлақ» өндірістік кооперативінің
диқандары да осындай қиын жағдайды бастан өткеруде.

–  Ауыл маңындағы егістік алқаптардың жерін жыртып,
шамамыз келгенше өңдеу жұмыстарын жүргіздік. Өздеріңіз
білесіздер, өткенде жаңбыр жа-уып тауға алғашқы қар түсті.

Содан кейін ғана Майбұлақтағы
егіс алқаптарының жерін жыртып,
өңдеу жұмыстарын жүргізуге
мүмкіндік туды. Алғашқы қар
түссе де, жерге ылғал онша сіңе
қоймағандықтан, өңдеу жұмыс-
тары көп уақытымызды алды.
Дегенмен, таудағы 100 гектар
алқаптың жерін жыртып, өңдеп
күздік бидай егіп орталыққа
оралдық.

Жалпы, күзгі дала жұмыста-
рына барлығы 11 еңбеккеріміз
атсалысып, уақытпен санаспай
жұмыс істеуде. Механизатор-
ларымыз Əділбек Медетбеков,
Жұмахан Беделбеков, Əуелбек
Нояқов, Ілияс Исаев жер жырту,
өңдеу жұмыстарына қатысса
Мизам Туфанов пен Васи Исаев

күздік егуде, – дейді  шаруашылық басшысы Қ.Мұздыбаев.
Жалпы, аудан диқандарының тəжірибесінде  күздік егістің

қайтарымы көбірек болатыны бұрыннан аян.  Келер жылқы
жылы берекелі болады ма?  Бұған нақты жауап беру де
мезгіл көштің еншісінде.

Өндірістік кооператив төрағасының айтуынша, жер жырту
жəне  өңдеу жұмыстарын одан əрі жалғастыра бермек.
Ақбұлақтықтар ерте көктемде кемінде 300 гектарға
мақсары егуді жоспарлап отыр.

С.ОРЫНБАСАР.
«Ақбұлақ» өндірістік кооперативі,
Бірінші Мамыр ауылдық округі.

«Төлеби туы» газетінің түлегі, белгілі журналист Ғалымжан Елшібай Қазақстан
Журналистер академиясының академигі атанды. Атақ журналистің  елу жылдық

мерейтойына орай жарыққа
шыққан «Қаламға қонған құт»
кітабының тұсаукесерінде
салтанатты жағдайда табыс
етілді. 

Ғалымжан Елшібай отыз
жылдан астам шығарма-
шылық жолында елімізге
белгілі көптеген басылым-
дарда жұмыс істеген. Төлеби
аудандық «Төлеби туында»
тұсауы кесіліп, тəжірибесі
толысып, «Шымкент келбеті»,
«Оңтүстік Қазақстан», «Жас
алаш», «Қазақ əдебиеті»,
«Ана тілі» газеттерінде еңбек
етті, өткір мақалаларымен
оқырманның ыстық ықыла-
сына бөленді. Биыл елу жас-
қа толған қаламгер қазіргі
уақытта «Егемен Қазақстан»
газетінің Түркістан облысын-
дағы меншікті тілшісі. Ахмет
Байтұрсынұлы атындағы «Сөз зергері» сыйлығының, «Ерен еңбегі үшін» медалінің
иегері, Түркістан облыстық мəслихатының депутаты. 

Ғалымжан Елшібайға Қазақстан Журналистер академиясының академигі атағын
салтанатты шара барысында Еуразия ұлттық университеті Журналистика мə-
селелерін зерттеу институтының директоры, Қазақстан Журналистер акаде-
миясының жəне Халықаралық Еуразия теле-радио академиясының академигі Қайрат
Сақ пен белгілі журналист, Қазақстан Республикасының еңбек сіңірген қайраткері
Сандыбай Аяған (суретте) табыс етті.

Журналистер академиясы — елдегі журналистика саласының кəсіби дамуына үлес
қосып келе жатқан маңызды ұйым. Елдегі ең танымал журналистердің басын қосқан
академияның мақсаты — журналистердің біліктілігін, тəжірибесін арттыру, БАҚ
саласының беделін көтеру.

Тырнақалды туындылары
«Төлеби туы» газетінде жа-
рияланған түлегіміз, қаламы
ұшталып тəлім алған ақын
жерлесіміз Қанат Каналұлы
Сапарбаевтың қазақ жəне
əлем əдебиетінің аллитерация
заңдылығына сай жазылған
1091 жолдан тұратын «Марал
ишан» дастанының əрбір
жолын кілең «Ж» əріпімен
жазып, КИнЭС–2025 Қазақс-
тандық рекордтар кітабының
кейіпкері атанғаны үшін негізгі
куəлік – сертификат  (суретте)
берілді. Кітап Қазақстан мұ-
сылмандары діни басқар-
масының бас мүфтиі Нау-
рызбай қажы Тағанұлының
алғысөзімен  жарық  көрген.

Қ.Сапарбаев  Астана қала-
сында Қазақстан Респуб-
ликасы Президенті саясаты

мен Жолдауларын ақпарат
арқылы насихаттайтын саяси-
танымдық басылымның бас
редакторы қызметін атқара-
ды. «Марал ишан» дастаны
(6-бетте) оқырманның бəріне
бірдей қолжетімді болмаған-
дықтан, газеттің осы санынан
бастап толық мəтінін жариялап,
жырсүйер қауымның назарына
ұсынуды жөн көрдік.

«Төлеби туы» газетінің
редакциясы.

«Тѳлеби туының» түлегі – Қазақстан
Журналистер академиясының академигі!

Қанат Сапарбаев – Қазақстанның КИнЭС
рекордтар кітабына тіркелді!

Шетелдік инвесторлармен
ірі жобалар талқыланды

Ақбұлақтықтар Майбұлақтағы алқаптан оралды

Баршаңызға мəлім  жақында Астана қаласында ауыл
шаруашылығы еңбеккерлерінің дəстүрлі екінші форумы
өтті. Бұл алқалы жиынға біздің ауданнан  бес адам, атап
айтқанда: аудандық кəсіпкерлік жəне ауыл шаруашы-
лығы бөлімінің басшысы Асхат Райым-
беков, Көксəйек ауылдық округіндегі
«Жомарт» шаруа қожалығының басшысы
Нұрбол Аманжолов, «Төлеби су шаруа-
шылығы» МКК директоры Жасар Нысан-
баев, «Ақбұлақ» өндірістік кооперативінің
төрағасы Қазыбек Мұздыбаев жəне мен
қатыстық.

Ауыл шаруашылығы еңбеккерлерінің
екінші форумында республикамыздан бар-
лығы 2 мыңнан астам адам бас қосты.  

Мемлекет басшысы Қасым-Жомарт
Тоқаев ауыл шаруашылығына қатысты ең
өзекті мəселелерді қозғап, сөз сөйледі.
Форумға қатысушылармен əңгімелесіп, ой
бөлісудің сəті түсті. Енді осы алқалы
жиыннан алған əсерімді ортаға салмақпын.

Бұрындары да, қазір де біздің аудандағы
ауыл шаруашылығы құрылымдары егін-
шілік саласында негізінен бидай мен арпа
жəне мақсары егуге басымдық беріп келеді.
Бұл ең алдымен біздің ауданның
табиғатына жəне жер жағдайына тікелей байланысты.
Шындығын айтқанда, суармалы жеріміз аз
болғандықтан осы уақытқа дейін табиғатқа тəуелді
болудан арыла алмаудамыз. Ылғал аз түскен кейбір
жылдары гектар қайтарымын кемітіп аламыз. Биылғы
жыл осының дəлелі. Құрғақшылықтан кейбір дақылдар
ораққа ілінбей қалды. Осындай жағдайға байланысты
біздің өндірістік кооператив арық-атыздарды өз күшімен
тазалап, су бармайтын алқап- тарға су жеткізуге
барынша  күш жұмсауда. Үстіміздегі жылдан бастап
мақсары егуге басымдық берсек деген ниеттеміз. Біздің
өндірістік кооперативтің азын-аулақ малы бар. Ірі қара
мен уақ малға күтім жасаудамыз. Сондықтан мал
азығын жеткілікті мөлшерде жасақтауға, қыстан
қысылмай шығуға жете көңіл бөлеміз. Қолдағы малды
өз төлі есебінен көбейтуді мақсат тұтудамыз.

Астанада өткен ауыл шаруашылығы еңбеккерлері-
нің екінші форумында Қазақстан Республикасының
Президенті Қасым-Жомарт Тоқаев бұл саланы дамытуға
қатысты ең өзекті мəселелерге ерекше тоқталып өтті.
Мəселен, «...Біз бұған дейін егін шаруашылығын дамыту
бағытында біраз жұмыс жүргіздік, жақсы нəтижеге қол
жеткіздік. Енді мал шаруашылығына баса мəн беруіміз
керек. Байтақ даламыздың барлық аймағында жыл он
екі ай бойы мал бағуға болады. Осы мүмкіндікті дұрыс

пайдалану қажет. Əрине, малды бағып, өсіру, оның
санын көбейту – оңай шаруа емес, өте күрделі жұмыс.
Мемлекет тиісті қолдау көрсетеді. Қазір нақты қар-
жыландыру тіректері бар: жайылымдарды сумен

қамтамасыз етуге, мал бордақылайтын орын салуға
жəне асыл тұқымды мал алуға мемлекеттен субсидия
беріліп жатыр. Былтырдың өзінде осы мақсатқа 60 млрд
теңгеден астам қаржы бөлінді. Сондай-ақ шаруашы-
лығын кеңейтемін деген кəсіп иелеріне жеңілдетілген
несие алуға мүмкіндік бар.

Жолдауда мал шаруашылығы саласындағы агро-
бизнесті қолдау жоспарын əзірлеуді тапсырдым. Мақсат
– мал басын еселеу. Сол арқылы Қазақстанның ха-
лықаралық нарыққа ет жеткізуші ірі ел ретіндегі мəр-
тебесін бекіте аламыз. Бұл мұратқа жету үшін мал
шаруашылығын дамытуға оңтайлы жағдай жасау қажет.
Ет бағытындағы мал шаруашылығының жүйелі өнді-
рістік циклін ендіру жұмыстарын жалғастырған жөн.
Жайылымдық жерлерді тиімді əрі ауыстырып пайдалану
тəсіліне  баса мəн берген дұрыс. Ветеринария жағдай
мəз емес екенін мойындау қажет. Ең алдымен, бұл
саланы материалдық-техникалық тұрғыдан қамтамасыз
ету керек...», – деді.

Біздің өндірістік кооператив мал шаруашылығымен
шұғылданатындықтан,  мал азығының жеткілікті болуы-
мен қатар жайылым мəселесі де қатты толғандырады.
Жыл сайын уақ мал отарын ғана жазғы жайылымға
шығарып жүрміз. Жайылымдық жер тарлық ететіндіктен,
оның өзі де көңілімізді көншітпейді, ауыстырып пай-

даланатын жеріміз жоқ. Қыс айларында шалғайдағы
шопан отарына орталықтан мал азығын жеткізуге тура
келеді. Ақсудан сонау Қазығұрт тауының арғы қап-
талындағы қыстауға мал азығын тасымалдаудың өзі

шаруашылыққа шығын əкелетіні аян. Өз
шаруашылығымызға қатысты осындай
түйткілді мəселелерді тиімді жолмен шешіп
алуға барынша ұмтылудамыз.

Форумда мемлекет басшысы ауыл ша-
руашылығы саласында ерекше тоқталған
тағы бір өзекті бағыт – жер мəселесі
екендігін нақтылап, жердің игілігін ең
алдымен халық көруі қажеттігін айтты.

Мемлекет басшысының айтуынша, Үкі-
мет қазір мал шаруашылығы саласындағы
бизнесті қолдау жоспарын əзірлеп жатыр.
Жайылымдық жерлер ауыл тұрғындарына
жəне нақты жоспары бар инвесторларға
берілуі тиіс. Келесі жылдың ортасында
қабылданатын бұл құжатта осы мəселенің
шешімдері айқын көрсетілуі керек. Тағы бір
түйткіл – жерге берілетін кепілдік құнының
төмен болуы. Кадастарлық бағалау жүйесі
қазіргі на-рықтағы шынайы ахуалға
мүлдем сəйкес келмейді. Үкімет бұл
мəселеге назар аудара отырып, жердің

кадастрлық құнын айқындау тəсілін қайта қарауға тиіс.
Жер қатынастары саласындағы осындай кемшіліктер
қазіргі заманға сай шаруашылықтар құруға бөгет болып
отыр. Бұл ретте Президент Жолдауында Үкіметке келесі
жылдың соңына дейін Жер ресурстарының бірыңғай
цифрлық картасын  əзірлеуді тапсырғанын еске салып,
құзырлы министрліктер осы маңызды жұмыс бойынша
не істеліп жатқанын 7 күнде баяндау қажеттігін айтты.

Республикалық форумда Қасым-Жомарт Тоқаев ең-
бекқор, мақсаты айқын азаматтарымыз күнделікті маң-
дай терімен ұлттық байлығымызды еселеп, ел келе-
шегінің жарқын болуына аянбай үлес қосып жатқанын,
мұндай іспен айналысып жүрген адамдарға барынша
жағдай жасап, еліміздің шынайы патриоттарын ынта-
ландырып отыру керек екенін, бұл шаруаны назардан
тыс қалдырмайтындығын атап өтті.

Біздер, ауыл шаруашылығы еңбеккерлері ауданның
ауыл шаруашылығын дамыту жолында аянбай еңбек
ете отырып ел игілігін еселеу жолында тер төгіп жүр-
генімізді мақтаныш етеміз.

Кемел САТЫБАЛДИН,
«Ақсай» өндірістік кооперативінің 

төрағасы.

Қазіргі заманда жасанды интеллектіні
меңгеріп, цифрлық технологияны ауыз-
дықтап бəсекеге түспесек, түбегейлі
реформаларды жүзеге асырып, əлемдік
өркениет шыңына ілесе алмай қалуымыз
əбден мүмкін. Міне, мемлекет басшысы
Қ.Тоқаев өз Жолдауында осындай
көкейкесті мəселені қоғам назарына
ұсынды.

Президент биылғы Жолдауында Қа-
зақстанның үш жыл ішінде жаппай
цифрлық мемлекет болуын стратегиялық
міндет етіп, мұны іске асыруда білім
саласы айрықша маңызды рөл атқа-
ратынын атап өтті. «Цифрлық техноло-
гиялар жаһандық еңбек нарығын жылдам
өзгертіп жатыр. Əлемде жасанды ин-
теллектімен жұмыс істеудің қыр-сырын
білетін мамандарға деген сұраныс артып
келеді. Жасанды интеллектімен жұмыс
істеу құзіретін қалыптастыру əлдеқайда
ерте жастан, яғни мектептен қолға
алынуы тиіс» деген мемлекет басшысы
ел дамуының бастау негізі жас ұрпақтың
білімінде жатқанын айтты.

Осыған байланысты бірқатар баста-
маны жүзеге асыруды тапсырды. Ең
алдымен, мектеп оқушыларына арналған
жасанды интеллект негіздері туралы
бағдарлама мен оқу материалдарын
əзірлеу, ұстаздардың жасанды интеллект
технологиясын меңгеру дағдысын да
қалыптастыру, қашықтан оқыту тəсілі
жəне жасанды интеллект технологиясы
негізінде «Qazaq Digital mektebi» атты

шағын жинақты мектеп үлгісін жасақтау
мəселелері күн тəртібіне қойылып отыр.

Президент жеке қаражат арқылы
Елордада балаларды дамыту орталығы
салынып жатқанын, оған көптеген кə-
сіпкерлер атсалысуға қызығушылық
білдіріп отырғанын айтты. Осындай
жобаларды жүзеге асыруға əкімдер
кəсіпкерлерді белсенді түрде жұмыл-
дыруы керек деді.

Еліміздің білім саласы жоғарыда ай-
тылған қашықтан оқыту жəне жасанды
интеллект негізінде «Qazaq Digital mek-
tebi» моделін құру бастамасын жүзеге
асыруға кірісіп кетті. Мəселен, Білім-
инновация мектебіне қарасты «Астана-
кітап» баспасы жаратылыстану-мате-
матика бағытындағы оқулықтарды ағыл-
шын тілінде шығарумен қатар цифрлық
шешімдерді де белсенді түрде жүргізіп
келеді. Бұл оқулықтардың электронды
нұсқалары мен қосымша цифрлық ре-
сурстары қолжетімді болуына ықпал
етпек. Бұл бастама Президент Жолда-
уында айтылған идеялармен ұштасады.

Аталған мекеме мектептердегі озық
тəжірибесін басқа білім ұйымдарына
таратуды қолға алып келеді. Ол соның
ішінде мемлекет басшысы Жолдауында
айтылған ауылдық мектептерге арналған
сапалы білім беру платформасын құру
идеясына сəйкес болмақ.

Ұлы дүбірде бəсекеге түскенде көш-
басшы ұрпақ қалыптастыруда сапалы
біліммен қатар құндылыққа негізделген

тəрбие үлкен рөл атқарады. Жас ұр-
пақтың білімді ғана емес, арлы да па-
расатты, адал да еңбекқор азамат болып
өсуіне мектеп, ата-ана, қоғам бірдей жа-
уапты. Осы орайда Хакім Абай: «Адамға
үш алуан адамнан мінез жұғады».

Мемлекет басшысы Қ.Тоқаев биылғы
тамыз кеңесінде ұстаз мəртебесін арт-
тыруды əлі де жетілдіре түсу керектігін
айтты. Сондай-ақ оқушылардың мек-
тептен тыс ортада тап болатын
қиындықтары үшін мұғалім жауапты
болмайтыны нақты айтылып, ұстаздар
қауымына үлкен серпіліс туғызды. Бұл
ата-ананың ғана емес, тұтас қоғамның
түсінігін өзгертуге ықпалын тигізді.
Өйткені ұстаз – білім беруші ғана емес,
жас буынға бағытбағдар беретін тұлға.
Оның еңбегін лайықты бағалау – елдің
ертеңіне деген құрметінің көрінісі.

Өткен Ұлттық құрылтайда Президент
оқыту пəндік біліммен шектеліп қалмай,
оның арқауында адалдық, еңбекқорлық,
көпшілдік, жауаптылық секілді құнды-
лықтар жатуы керектігін сөз етті. Бұл –
жас ұрпаққа жан-жақты тəрбие берудің
іргетасы. Бүгінгі жаһандану заманында
ұлттық құндылықтарға сүйенбей, бəсе-
кеге қабілетті тұлға тəрбиелеу мүмкін
емес.

Бүгінде білім саласында «Адал аза-
мат» біртұтас тəрбие бағдарламасы

жұ-мыс істеуде. Осы арқылы жеткіншек-
тердің жауапкершілік сезімін арттырып,
айналасына жанашырлықпен қарауды
үйретеді. Яғни мектепте алған білім тек
формула мен ережеден тұрмай, олардың
бойына адамгершілік пен азаматтық
жауапкершілікті қалыптастырады. Оқушы
жақсы маман болып қоймай, ертеңгі күні
еліне адал қызмет ететін тұлға болып
қалыптасады.

180 мыңнан астам педагог «Ustaz»
платформасында ЖИ бойынша білікті-
лігін арттырудан өткен. 2025 жылдың
жазында «Өрлеу» орталығы мұғалім-
дерге жасанды интеллектіні оқу үде-
рісінде қолдану жолдарын үйретті.
Өйткені оқушыларға білім мен тəрбие
беретін ұстаздар жасанды зерденің қыр-
сырын оқушылардан кем білмеуі керек.

Шалғайдағы елді мекендердің жəне
шағын жинақты мектептердің оқушы-
ларына қашықтан оқыту технологиясы
көмегімен сапалы білім алуына жағдай
жасалады. Білікті, шебер əрі тəжірибелі
ұстаздар шалғайдағы ауыл балаларына
қашықтан сабақ жүргізеді.

Президенттің Жолдауда айтқан ұсы-
ныстары нақты қадамдармен ұштасып,
білім беруде сапа мен теңдікті қамта-
масыз етуде маңызы зор.

К.ЕЛІКБАЕВ.

Жасанды интеллектіні жүзеге асыру – мектептің міндетіЖасанды интеллектіні жүзеге асыру – мектептің міндеті
Президент Жолдауына – төлебиліктердің қолдауы

Алқалы жиында ең өзекті мәселелер қозғалды
Республикалық агро форум делегаты сөз алады

TIITF-2025 форумы ая-
сында Төлеби ауданының
əкімі Еркеғали Əлімқұлов
бірқатар инвесторлармен
жеке кездесулер өткізіп,
өңірдің туристік əлеуетін
арттыруға бағытталған ар-
найы жобаларды таныс-
тырды.

Кездесулер барысында ту-
ризм инфрақұрылымын да-
мыту, жаңа туристік ны-
сандар ашу, сервис сапасын
жақсарту жəне экотуризм
бағыттарын кеңейту бойын-
ша ұсыныстар қарасты-
рылды. Инвесторлар Төлеби
өңірінің табиғи байлығы,
қолайлы климаты мен гео-
графиялық артықшылық-
тарын атап өтіп, бірлескен
жобаларға қызығушылық
білдірді.

Аудан əкімі Еркеғали
Амантайұлы туризм сала-
сын дамытудың аудан эко-
номикасы үшін маңызын ерекше атап өтіп,
жаңа жобалар жергілікті кəсіпкерлікті қолдауға,
қосымша жұмыс орындарын ашуға жəне
инвестициялық ахуалды нығайтуға мүмкіндік
беретінін айтты.

Форум аясындағы келіссөздер тараптар

арасындағы серіктестікті нығайтып, Төлеби

ауданында туристік саланы жаңа деңгейге

көтеруге бағытталған нақты бастамаларды іске

асыруға жол ашты.

Төлеби ауданы əкімінің баспасөз
қызметі.

Облыс орталығында «TURKISTAN INVESTMENT AND TOURISM
FORUM – 2025» халықаралық инвестициялық форумы өтті. Оған
отандық жəне шетелдік инвесторлар мен жергілікті атқарушы билік
органдарының өкілдері қатысты. Маңызды шара барысында көрме
ұйымдастырылып, келушілер мен инвесторлар назарына өңірдің

қолөнер бұйымдары, туристік нысандары мен ауыл шаруашылығы
өнімдерінің көрмесі таныстырылды. Сонымен қатар облыста іске асып
жатқан инвестициялық жобалар легі ұсынылды. 

Бұл форумның мақсаты – аймақтың инвестициялық жəне туристік
əлеуетін ілгерілету, өңір экономикасын əртараптандыру бағытында
инвестиция тарту, шетелдік жетекші компанияларымен іскерлік

байланыстарды нығайту мен өндіріс орындарын көбейту.
Форум аясында «Түркістан – Қазақстанның жаңа инвестициялық

циклінің драйвері» тақыбырында мемлекеттік органдар, бизнес жəне
халықаралық ұйым өкілдерінің қатысуымен пленарлық отырыс өтті.
Оған Түркістан облысының əкімі Нұралхан Көшеров арнайы қатысып,
форумға қатысушыларға ерекше ықыласын білдірді. 

– Бүгінгі форум – жаңа бастамаларды жəне инвестициялық
жобаларды іске асыруға арналған маңызды алаң. Халықаралық
инвестициялық форумға шетелден 200 компания жəне Қазақстан
өңірлерінен 100-ден астам ірі компания өкілдері қатысуда. Қазақстан
Республикасының Президенті Қасым-Жомарт Кемелұлы Тоқаев пен
Қытай Халық Республикасының Төрағасы Си Цзиньпин осы күнге дейін
бірнеше рет кездесіп, екіжақты қатынастарды дамытуға бағытталған аса
маңызды құжаттарға қол қойған. Екі ел арасындағы экономикалық
байланыс нығая түсуде. Соңғы 20 жылда Қытайдан тартылған
инвестициялардың жалпы көлемі 27 млрд АҚШ долларын құрады.
Түркістан облысы құрылғаннан бастап, Қытай капиталының қа-
тысуымен жалпы құны 165,5 млн АҚШ долларын құрайтын 7 ин-
вестициялық жоба іске қосылды. Түркістан облысының əлеуеті өте
жоғары. Ауыл шаруашылығы, өндіріс, туризм жəне барлық салаларда
инвестициялық жобаларды жүзеге асыруға мүмкіндік мол. Өңірде
инвесторларға дайын инфрақұрылымы бар ғимараттарды ұсынатын
индустриалды аймақтар жəне дайын ғимараттар орнатылған шағын
өнеркəсіптік парктер бар. Жоғарыда аталған инвестициялық алаңдарда
бірлескен жобаларды жүзеге асыруға шақырамын, – деген Нұралхан
Көшеров облыстың инвестициялық əлеуетін баяндады. 

Іскерлік жиында «Парыз» Ұлттық жұмыс берушілер конфедерациясы
президиумының төрағасының орынбасары – Тимур Нақыпбеков
модератор болды. Спикерлер қатарында Шэньси провинциясының
шетелдік мемлекеттермен достық қоғамының хатшылық бастығы – Бан
Хуэй, Қазақстан Республикасындағы ҚХР Төтенше жəне өкілетті Елшісі
– Хань Чуньлинь, Сиань қаласындағы Қазақстан Республикасының Бас
консулы – Жошыхан Қыраубаев, «Souths Oil» компаниясының
президенті – Серікжан Сейтжанов, Бачжоу қалалық халық үкіметінің
хатшысы (ҚХР) – Му Хэжун, кəсіпкер, «Karazhal Operating» жəне «Global
Chemicals Company» компанияларының негізін қалаушы, Қазақстан
Республикасының Ұлттық жұмыс берушілер (кəсіпкерлер) кон-
федерациясы ҚБ президиумының төрағасы Жұмабек Жанықұлов
қатысты. 

Пленарлық отырыста Қазақстандағы Халықаралық сауданы ілге-
рілету Қытай комитетінің (CCPIT) өкілі – Лю Юэ, «Қазах Инвест» ҰК
АҚ жобалар менеджері – Əбдірашид Үсенов, «Қайып Ата» ком-
панияларының Бас директоры – Сырым Ертаев, Қазақстандағы
«Xinjiang Lihua (Group) Co. Ltd» компаниясының директоры – Суй Дже
сөз сөйлеп, елдер арасындағы іскерлік байланыстарды дамыту
мəселесіне тоқталды. 

Форум барысында G2B жəне B2B келіссөздер, панельдік пікір-
таластар өтіп, аймақтың инвестициялық мүмкіндіктерін таныстыру жəне
Түркістанның халықаралық əріптестіктегі стратегиялық рөлін нығайту
шаралары талқыланды. Халықаралық форумда Түркістан облысы
əкімдігі мен əлемнің көшбасшы компаниялары арасында бірлескен
инвестжобаларды іске асыру бойынша меморандумдарға қол қойылды. 

Айта кетейік, биыл жыл басынан бері 90-нан астам шетелдік
компаниямен кездесулер өтіп, ҚХР, Иран жəне Өзбекстан елдеріне
ресми сапарлар ұйымдастырылды. Облыстың негізгі капиталына 10
айдың қорытындысымен 1 178,4 млрд. теңге көлемінде инвестиция
тартылған. Ал шетелдік инвестициялар көлемі 543,5 млн. АҚШ
долларын құрап отыр. Жалпы облыста 2025-2028 жылдар аралығында
111 инвестжобалар пулы қалыптасқан. Жоба толық іске асқан жағдайда
23 915 жаңа жұмыс орнын ашу көзделген.

Түркістан облысы əкімінің баспасөз қызметі.

ХалықаралықХалықаралық
инвестициялықинвестициялық

форум форум 

Төлебидегі туристік жобалар
инвесторлар назарында

Аудандық əкімдікте қысқы

жылыту маусымында  қауіп-

сіздік шараларын қамтамасыз

ету мақсатында жиын өтті.

Аудан əкімінің орынбасары

Бағдатбек Жанғазиевтің төра-

ғалығымен ұйымдастырылған

кездесуде əлеуметтік нысан-

дардағы жылу жүйелерінің

техникалық жағдайы мен

тұрмыстық қауіпсіздік талап-

тары жан-жақты талқыланды.

Жиында тұрғындар ара-

сында түсіндіру жұмыстарын

күшейту, өрттің алдын алу,

сондай-ақ газ жəне электр

жабдықтарын дұрыс пайда-

лану мəселелері де қаралды.

Бағдатбек Жанғазиев жауапты

сала басшыларына қысқы

кезеңде тəулік бойы кезек-

шілікті қамтамасыз етуді,

барлық білім беру, денсаулық

сақтау жəне əлеуметтік ны-

сандардағы жылу жүйелерін

тұрақты бақылауда ұстауды

тапсырды.

Жиын соңында қысқы мау-

сымда төтенше жағдайлар-

дың алдын алу бағытында

нақты міндеттер бекітіліп,

жауапты тұлғаларға тапсыр-

малар жүктелді.

Қысқы  жылыту  маусымы: қауіпсіздік
басты  назарда

Түркістан облысында жастар арасында
АИТВ инфекциясының алдын алу мақсатында
үш айлық акция жүзеге асырылуда. 2025
жылғы 1 желтоқсан – Дүниежүзілік СПИД-пен
күрес күні. Бұл күн жыл сайын АИТВ
инфекциясының таралуын тоқтату, қоғам
назарын осы маңызды мəселеге аудару жəне
азаматтарды алдын алу шараларына белсенді
қатысуға шақыру үшін атап өтіледі.

Акция аясында келесі іс-шаралар ұйым-
дастырылатын болады: форумдар, интерак-
тивті кездесулер, тақырыптық дөңгелек үс-
телдер, студенттер арасында волейбол жəне
футболдан спорттық турнирлер, шығарма-
шылық байқаулар, сурет көрмелері, концерттік
бағдарламалар жəне салауатты өмір салтын

насихаттауға арналған
басқа  да  шаралар.

Бұл шараларға Түр-
кістан облысының ме-
дицина мекемелері, құ-
қық қорғау органдары
жəне жастар ұйымдары
бірлесіп қатысады. Ак-
ция барысында азамат-
тарға АИТВ инфекция-
сының таралу жолдары,
қорғану тəсілдері, тұрақ-
ты медициналық тексе-
руден өту жəне сала-
уатты өмір салтын ұста-

нудың  маңыздылығы  кеңінен  түсіндіріледі.
АИТВ инфекциясын жұқтыру – тек меди-

циналық мəселе ғана емес, сонымен қатар
əлеуметтік проблема. Сондықтан əрбір азамат
өз денсаулығына жауапкершілікпен қарап,
қауіпті дерттің алдын алуға белсенді түрде
үлес қосуы қажет.

Түркістан облысының денсаулық сақтау
басқармасына қарасты облыстық АИТВ ин-
фекциясының алдын алу орталығы тұрғын-
дарды өз денсаулығына немқұрайлы қара-
мауға, АИТВ инфекциясына арналған тесттен
уақытында өтіп, салауатты өмір салтын
ұстануға  шақырады.

«Төлеби-ақпарат».

АИТВ инфекциясының алдын
алу науқаны 

Кəмила – Абайдың Ділдəдан туған
кенже ұлы Мағауияның қызы.
Мағауия екі əйел алған. Бəйбішесі
Дəмегөйден туған тұңғыш қызы
Уəсиланы əкесі Абай бауырына
салып өсіреді. Құтайба, Бабыр есімді
ұлдары жас шағында қайтыс болады,
Дəмегөйден туған кенжесі Жағыпар.
Ал екінші əйелі Мөржаннан қызы
Кəмила туады.

Мағауия Абайұлының өмірі көзіқарақты

жұртқа мағлұм. 1870 жылы туылған.

Əкесі Абайдың нұсқауымен 8 жасынан

бастап Мұхаметкəрім деген молдадан

ескіше оқып сауатын ашқан, кейіннен

Семей қаласындағы Городское училище

деп аталатын орысша мектепте білім

алады. Мағауия орыс мектебінде үздік

оқиды, бұл жөнінде Қайым Мұқамед-

ханов: «Архив документінен Мағауия-

ның он төрт жасында, 1884 жылы Се-

мей мектебінің бірінші класының екінші

бөлімінде үздік оқып, мектептегі барлық

оқушының алды болып, бір өзі ғана «өте

жақсы» – «отлично» деген баға алғанын

көреміз» дейді. Алайда Мағауия Се-

мейде екі-үш жыл оқыған соң өкпе

дертіне шалдығып, амалсыз ауылға,

əкесінің қасына қайтады. Содан 1886

жылдан бастап əкесі Абайдың қасында

болады.

Сейітмұхамет Тəбəрікұлының де-

регінше, Мағауия қайтыс болғанда

Уəсила – 13, Құтайба – 9, Бабыр – 7,

Жағыпар – 5, Кəмила – 2 жаста болған.

Əуелі 1904 жылдың басында ұзаққа

созылған өкпе дертінен Мөржан қайтыс

болады. Онсыз да науқас Мағауияға

сүйген жардың қазасы ауыр тиеді, күн

сайын дерт меңдетіп, ақыры 1904

жылдың 14 мамырында Мағауияның да

демі үзіледі.

Кəмила Мағауияқызы 1902 жылы

туылған. Небəрі екі жасында алдымен

анасы Мөржаннан, кейіннен əкесі Ма-

ғауия мен атасы Абайдан айырылады.

Алайда əжесі Ділдə немересін Маға-

уияның бəйбішесі Дəмегөйге «жетімсі-

рете көрме» деп аманаттап тапсырады.

Кең пейіл, балажан Дəмегөй Кəмиланы

ешкімнен кем етпей, бағып-қағып өсіреді.

Өзі де зерек, зейінді болып бой жетеді,

арабша, орысша оқып сауатын ашады.

Кəмила Мағауияқызы небəрі 30 жыл

ғұмыр кешті. Аз өмірінің біраз жылын

аурумен алысып, сарсаңға түсіп өткіз-

ді. Жастайынан зерек, алғыр болып

бойжеткен Кəмила атасы Абайдың

өлеңдерін оқып, əндерінің қалпын бұзбай

айтатын болған. Өзі де өлең жазған.

Кəмила тіршіліктің ең бір бақытты, мəнді,

мағыналы шағын қазақтың ұлы жа-

зушысы Мұхтар Омарханұлымен бірге

өткізді. Мұхтар мен Кəмилаға қатысты

айтылатын естеліктерде екі жастың

ертеден бір-біріне көңілдері құлап, ынтық

болғаны сөз етіледі. Алайда ынтық көңіл

екі жастың тағдыры бірден тоғыса

қоймайды. М.Əуезовті ағасы Разақ

Самарханұлы мен Абайдың ұлы Тұрағұл

1917 жылы тобықты ішіндегі торғай

руының Кəкен деген кісінің Райхан есімді

15 жасар қызына үйлендіреді. Мұхтар

мен Райхан Мұғамила есімді қыз, Шоқан

есімді ұл сүйеді. Алайда екі жастың

некелі ғұмыры тым ұзаққа созылмайды,

1920 жылы ажырасады. Сол жылдың

күзінде Мұхтар мамай еліне ұзатылған

Кəмиланың некесін бұздырып, оны жар

етіп алады. Екі жастың үйлену тойы

Ойқұдықта өтеді. Жұрт жиылып, ойын-

сауық құрады. Бұл туралы М.Əуезовтің

тұңғышы Мұғамила Мұхтарқызы «Тұңғы-

шы едім əкемнің» деп аталатын естелік

кітабында былай дейді: «Əкем кейін

Кəмила апама үйленді. Əкем Райханнан

ажырасқаннан кейін, Кəмила да некесін

бұзады. Оны жеке отау етіп əкемнің

ауылы Бөрліге алдыртады. Содан кейін

əкем оқу, қызмет жайымен Семейге

кетіп, Кəмила Разақ ағатайымыздың

ауылындағы өз отауында қалады. Мені

Кəмиланың бауырына салады». Кəмила

Мұғамиланы өз баласындай жақсы

көреді. Мұхтар мен Кəмила Мағырипа,

Зере есімді екі қыз сүйеді. Алайда екеуі

де ерте шетінеп кетеді. Омырауы

сыздаған Кəмила Мұғамилаға сүтін

еміздіріп, омырауын босаттырып алады

екен. Кəмила Мұғамиланы мəпелеп

өсіреді. Кейін Кəмила анасын: «Кəмеш

шешем Мұхтарға деген көңілінен болар,

маған аналық жүрегін ақтарыла ұсынушы

еді. Обалы не керек, шеше орнына шеше

болды. Өзім де кейінге дейін Кəмиланы

туған шешем деп жүріппін» деп тебірене

еске алады.

Кəмила біраз жыл қамсыз-қайғысыз,

махаббатқа толы күндерді өткізеді.

Алайда бұл баяшат тіршілік тым ұзаққа

созылмайды. 1923 жылы Мұхтар Əуезов

Ленинград мемлекеттік университетіне

оқуға түседі, осы жылы болашақ жары

Валентина Николаевнамен танысады.

Бар кілтипан осыдан туындайды. М.Əуе-

зовтің көңілі Валентина Николаевнаға

біржола ауады. Өзі сияқты оқыған, көзі

ашық Валентинаны жар етуге бекиді.

Бірақ бұл күнде Бөріліде тұрып жатқан

Кəмиланы қию да оңай болмайды. Мұны

Ə.Марғұланұлының естелігіндегі Мұх-

тардың: « – Сен өзің көріп жүрсің ғой...

аз уақыттан бері В-мен жуықтасып

жүргенімді. Сол жуықтасуымды одан əрі

тереңдете түсуім керек пе, жоқ па?...

Соны қалай шешуін біле алмай жүрмін»

деген екіұдай күйінен аңғаруға болады.

Мұхтардың Кəмиладан көңілінің суу

себебінің бір ұшығы, оның Ə.Марғұ-

ланұлына айтқан мына бір жан сырында

жатқан сыңайлы: «...Жақсы жұбаймен

қатар кісіге ұрпақ та керек ғой. Кəми-

ламен 5-6 жыл бірге тұрып, бір бөбек

көре алмадым. Бала біткенмен кемеліне

келмей жоғала береді. Мені көп ойға

түсіріп қорқытатын жері осы».

Енді бірде Əуезов Ə.Марғұланұлынан

«– Сенің ойыңша, оқыған қыздардың

ішіндегі тəуірі кім деп білесің?» деп

сұрайды əрі Əлкей айтқан қазақтың

оқыған қыздарының ешбірін бойына

тоғытпайды. Негізі мұның бəрін Вален-

тинаға əбден көңілі құлаған Əуезовтің

өз-өзін ақтауы десек те тым қиыс кете

қоймаспыз. Қалай десек те, ендігіде

Мұхтар мен Кəмиланы бұрынғыдай

ынтық өмір күтіп тұрмағаны анық еді.

Ақыры, 1927 жылдың жазында Əуезов

Ə.Марғұланұлымен бірге жоспарлаған

экспедициясынан «елге барғым келмейді,

оның көп шатқалаң сырлары бар» деп

қалып қояды əрі Əлкейден Жебірейілге

хат жазып беріп жібереді. Бұл туралы

Мəкен Тұрағұлқызының естелігінде (жа-

зып алған Т.Жұртбай) жан-жақты айты-

лады. Енді естеліктен үзінді келтірейік.

«Əлі есімде, 1927 жылы Семейдегі

Жебірейілден Тұраш ағама хат келді.

Ауыл болып қуанып, бір жерге жиналдық.

Хатты ашып жіберіп оқи берген Тұраш

ағамның өңі сұрланып, көзінің жиегі

қызарып кетті... Сөйтсек, Ленинградтан

Мұхаң Жебірейілге сəлем жолдап,

онымен қимас достығын білдіре келіп,

өзінің үйленетіндігін айтыпты». М.Əуезов

хатында жердің шалғайлығынан Шың-

ғыстауға бара алмағанын, Кəмиладан

кешірім өтінетінін, Тұрағұлдың алдынан

өткенін жеткізеді. Дəл осы оқиғаны

М.Мұхтарқызы да естелік кітабында

жазады. М.Тұрағұлқызы бұл хатты

Кəмиланың көз-жасын көлдетіп тұрып

оқығанын əрі: «Мұхтарға артар өкпе-

назым жоқ. Сүйген жүрекке жазық бар

ма? Аяғына тұсалғым жоқ еді. Қарға-

маймын, қарғамаңдар. Ол өссін, көгер-

сін» депті.

Осылайша, Мұхтар мен Кəмиланың

жолы екіге айырылады. Өмір өз арна-

сымен жылжып аға береді. Бірақ Мұхтар

да, Кəмила да бір-бірін ұмыта алмайды.

Жастық кезіндегі жалыны қатты ыстық

махаббатты жүректегі табы ауық-ауық

Мұхтарды да өртеп тұрған сыңайлы.

Ғазел Жағыпарқызы өз естелігінде:

«Мұхаң маған бірде əкеңнің туған

қарындасы Кəмилаға ғашық едім ғой

дегені бар» дейді, əрі өзін Əуезовтің

КазГУ-ге оқуға түсіріп, Абай атындағы

стипендия тағайындатқанын айтады.

Мұны да Əуезовтің Абай əулетіне

қамқорлығы, Кəмила алдында өтеген

қарызы деп түсінген жөн болар. Ал

С.Тəбəрікұлы «Тауқымет» деп аталатын

кітабында: «1944 жылы Кəмиланың туған

апайы Уəсилəні үйіне шақырып алып

Мұхтардың айтқаны: «Уəске, Кəмила

үшін мені кешір! Кəмилаға қиянат істедім.

Кəмила əр уақытта менің жүрегімде

сақталған» деген көрінеді» деп жазады.

Бұған жалғас Тұрағұлдың қызы Мəкен

апаның күйеуі Ұлықбек Мұхаметжановқа

айтқан мынадай да сөзі бар: «Менің

жатсам да, тұрсам да үш адам есімнен

де, түсімнен де шықпайды. Біреуі –

Кəмила, екіншісі – Қасымбек, өзімді

оқытқан ағам, 27 жасында өлген. Үшіншісі

– Жəбірəйіл (Жебеш) Тұрағұлдың ұлы,

бірге оқып, бірге өскен өнерпаз жан еді».

Тұрсын Жұртбай «М.Əуезов «Япырай,

Кəмеш маған қатты ренжіген-ау, ылғи

түсіме ақ киім киіп, салқын қалыпта, теріс

қарап тұрады. Сол елестен арыла ал-

маймын» деп жиі айтады екен» дейді.

Кейіннен жанын шабақтаған, жүрегіне

тыным бермеген осы ойлар «Қарагөз»

пьесасында көрініс табады. (Бұл жөнінде

Т.Жұртбай «Бесігіңді түзе» кітабында

тəптіштеп жазады).

***

Кəмила Мұхтармен ажырасқан соң,

жүрек сырын, көңілдің қапырық өкінішін

өлеңге айналдырған. Бірақ ол өлеңдер

толық сақталмаған, бізге жеткені – үзік-

үзік шумақтары ғана.

Кəмила қайтыс боларында Мұхтарға

қоштасу хатын өлеңмен жазған. Тұрсын

Жұртбай хаттың үш шумағын Кəмиланың

құрбысы Күлəн Құндызбаевадан қағазға

түсіріп алғанын айтады əрі «Кəмиланың

Мұхтарға арнаған өлеңі ұзақ жəне

əрқайсысы көңіл күй ауанына байла-

нысты əр мезгілде жазылған сияқты»

дейді. Кəмиланың Мұхтармен қошта-

суының  бізге жеткен үзігі мынадай:

Сəлемет сау ма денің өмірлесім,
Қосылған махаббатпен көңілдесім.
Сағынып жүргенімде кеттің алыс,
Жүреміз өмір қылып мұның несін.

Тілегім, бар қызығым ауды саған,
Бір сөзің жүрегіме тиді жаман.
«Жолыңа жаным құрбан» деген 

қалқам,
Көрісер ме екенбіз есен-аман.

Зырқырап басқызбайды аяғым-ай,
Жүрер ме ем зыр жүгіріп баяғыдай.
Қайғымен құсаланып ғашық көңіл,
Уайыммен өтеді-ау заманым-ай.
Үш шумақтың өзінен Кəмиланың

аласатқан, сағынған, зарыққан, ақырында

өкініштің оты өртеген ақ, адал көңілі

сезіледі. Оның сөз саптасынан, өлеңнің

ырғақ, ұйқасынан кəдімгі сөзге төселген

ақынның белгісі анық сезіледі. Əсіресе

ынтық көңілдің сүйген жардан амалсыз

суи бастағаны, ыстық жүректі ендігіде

суық қайғының кеулей түскені өлеңнің өн

бойына сіңген. Бұл тұрғыдан Кəмиланың

қоштасу хаты əкесі Мағауияның лири-

калық жырларымен үндеседі. Қайым

Мұқамедханов Мағауияның шығарма-

шылығы туралы: «Абай төңірегіндегі

Мағауия сияқты ақындар да ұлы ақынның

өлең түріндегі жаңа үлгілерін өнеге етіп,

лирикалық өлең жазды» дейді. Кəмила

жоғарыдағы қоштасу хатында ішкі сезім

сырын бүкпесіз ақтарады, жан сырын

өлеңге жайып салады. Дəл осылай ғашық

жанның көңіл толқынысын, ішкі сезімін

бүкпесіз жеткізу Мағауия жырларында да

жиі кездеседі. Мəселен, ақынның «Тү-

сімде бүгін түнде кірді дұхтар» деген

өлеңінде (Қ.Мұқамедханов бұл өлеңдегі

дұхтар деген сөзге «фарсы сөзі (дөхтəр)

– қыз деген сөз» деп түсініктеме береді)

түсіне кірген сүйгені, ғашығын жазғыра

сөйлеп:

Белгілі ер емес пе ең сертің мығым,
Білетін жан емес пе ең көңіл ығын.
Кеудемде дертті болып жүрек қалды,
Қайда кетті тазалық, балалығым!...»,

– дейді. Дəл осы шумақтың ішкі сыры,

ырғағы Кəмиланың қоштасу хатымен

тамырласып жатқандай. Əрине, біз

Кəмиланы сөз ұстаған, өлең қонған

кəдімгі ақын еді деуден аулақпыз. Бұлай

кесіп айту үшін ең кемінде Кəмиланың

бас-аяғы толық бірнеше өлеңі қолымызда

болуы тиіс. Біздің емексітіп отырғанымыз

– асылдың сынығы, Абайдай алып

бəйтеректің бір бұтағы Кəмиланың да

өлеңнен қаражаяу емес екенін, там-

тұмдап бізге жеткен шумақтарынан оның

атасы Абаймен, əкесі Мағауиямен

сабақтасып жатқанын айту.

Кəмиланың «Мұхтармен қоштасқаннан

кейін жазғаны» делінетін ел аузында

сақталған бірлі-жарым шумақтары бар.

Бұл өлеңдерде оның ішкі өкінішін,

күйінішін дүп басады. Мысалы:

«Ата-анам өлді жасымда,
Тəрбие көрмей қасында.
Теріс те болдым аруаққа,
Білеме адам ашуда», – дейтін жалқы

шумағы құрылымы, ойы тұрғысынан

басқа өлеңдерінен өзгеше. Жалқылығын,

жалғыздығын жыр еткен, өмір жолындағы

кейбір істеріне іштей өкінген, өзін

қыжыртқан жүректің халін бейнелейтін

өлеңнің бір үзігі іспетті.

Кəмила Мұхтардан хабар күтіп, жолына

қарап үздігіп жүрген бір үміт пен күдікке

арбалған, уайымша шырмалған жан

лүпілін мына бір шумақтардан сезе

аламыз.

Көзінің сағынамын қарағанын,
Жүрекке махаббат боп тарағанын.
Отырам күндіз-түні қапаланып,
Өмірімді ауру қылып жараладың.

«Êåóäåìäå  äåðòò³  áîëûï  æүðåê  қàëäû...»

Қазіргі жаһандану дəуірінде
əр халықтың алдында тұрған
ең үлкен сынның бірі – ұлттық
құндылықтарды сақтай оты-
рып, заман ағымынан қалыс
қалмау. Бұл тұрғыда ең бас-
ты, ең өзекті мəселе – тіл мен
ұлттық кодтың сабақтастығын
сақтау. Себебі тіл – тек қаты-
нас құралы емес, ол халық-
тың дүниетанымы, тарихы,
мəдениеті, салты мен дəстү-
рінің тұтас шежіресі.

Тіл – ұлттық болмыстың
тірегі

Қазақ тілінің əрбір сөзі,
əрбір тіркесі ғасырлар бойы
қалыптасқан өмір салтымен

тығыз байланысты.  «Тіл өлсе
– ұлт өледі» деген сөздің ас-
тарында үлкен шындық жа-
тыр. Бүгінде жастардың күн-
делікті сөйлеу тілінде шет
тілдерінің элементтері кө-
бейгені жасырын емес. Бұл –
тілдің табиғи дамуының бір
көрінісі сияқты көрінгенімен,
ана тілінің өз орнын жоғалт-
пауына көңіл бөлу – бүгіннің
өзекті мəселесі.

Ұлттық құндылықтар жəне
қазіргі қоғам

Ұлттық құндылықтар – тек
домбыра, шапан, қазы-қарта
емес. Олар – қазақтың мінезі,
əдеп-ибасы, үлкенге құрмет,

кішіге ізет, отбасы құндылығы,

табиғатпен үйлесім, руxани

мəдениет. Қазіргі жастар ара-

сындағы үрдістер – жаһан-

дық мəдениетке еліктеу, ақ-

параттық ортадағы қысым,

əлеуметтік желідегі трендтер

– осы құндылықтардың əлсі-

реуіне əсер етуі мүмкін.

Мысалы:

• Бұрын отбасы тəрбиесі

мықты болса, қазір көп от-

басы жұмыспен, қарбалас

өмірмен əлсіреп барады.

• Жеті атаға дейін қыз

алыспау, үлкеннің батасын

алу, ас беру, салт-дəстүрді

білу секілді нормалар кей

жастарға тек «ескі əңгімедей»
көрінеді.

• Тіпті қазақша сөйлеу –
намыс емес, міндет екенін
сезінетіндер азайып тұр.

• Бұл – бүгінгі күннің өткір,
нағыз өзекті мəселесі.

Қорытынды
Тіл – ұлттың жаны, ұлттық

құндылықтар – ұлттың жүрегі.
Жансыз дене болмайтыны
секілді, тілі мен ұлттық бол-
мысынан айырылған халық
та толық ұлт болып қала
алмайды.

Нұрайым БАЛТАБАЙ, 
Мұхтар Əуезов

атындағы ОҚУ студенті.

Ей, жарым, жаным сүйген көңілім 
құлап,

Хат жаздым рахметіңнен етіп 
талап.

Демесең қар етейін мен ғарыпты,
Жауап бер, шын көңілмен ойың 

балап.
Өлеңнің ойына қарасақ, бұл шумақтар

қоштасу хатынан ертерек жазылғанға

ұқсайды. Себебі мұнда қараңғы түнек

тұмшалаған жүрек түкпірінен жылт еткен

жарық көрінеді. Кəмиланың өзі осы

болмашы, жіптіктей сəулеге сүйеніп,

соны тіршілігіне таяныш етіп, əлі үмітін

үзбей қам көңілмен күн кешіп жатқандай.

Ал қоштасу хатынан үміті үзілген, бəріне

мойынсал болған, шарасыз, əлсіз, қор-

ғансыз  Кəмиланы  көреміз.

Мұхтардың біржола өзінен кеткенін

білген соң Кəмила қайғыны еңсеріп,

тіршілігін жалғастырады. Техникумға

оқуға түседі, алайда 1928 жылы Абай

ұрпақтары қудалауға ұшырап, Кəмила-

ның оқуы аяқсыз қалады. Кəмила-

ның Семейде оқығанын Ишан Жағы-

парқызының естелігі де нақтылайды.

Онда Кəмиланың Мұхтармен айыры-

лысқаннан кейін Аралтөбедегі Жағы-

пардың үйінде тұрғаны айтылады. 1930

жылы Жағыпар Семейден мұғалімдік

курсты бітіріп, Уба-Форпост селосына

жолдама алады. Сонда Кəмила Дə-

мегөй шешесімен бірге Уба-Форпост

селосына көшіп келгені айтылады.

«...оның алдында Семейдегі училище

ме, техникум ба, əйтеуір бір жеңіл оқу

орнына түскен. Өмірін қайта баста-

ғысы келді. Мені қасына алды. Бірақ

денсаулығына байланысты жалғастыра

алмапты. Ол Семейге келгесін бізбен

бірге Белағашқа бармай қалып қойды

да, Фрунзеге Уəсиланың үйіне кетті»

дейді.

Сүйген жары Мұхтар бейнесі Кəми-

ланың көзінен тасаланғанымен көңілі-

нен өшпейді. Өзі сырқаттанып жүрсе де

үнемі Мұхтарды ойлайды. Бұл жөнінде

Ишан Жағыпарқызы былай дейді: «Кейін

Уəсила тəтемнің əңгімесінен ұққаным

мыналар. Кəмила Ташкентте Мұхтардың

қолды болғанын, абақтыға қамалғанын

біліпті. Ертелі-кеш соны əңгіме қылып, не

істер екен деп сұрап отырады екен».

Сейітмұхамет Тəбəрікұлы бұдан кейінгі

оқиғаны былай тарқатады. «Өкпеге қиса

да, түрмеге қимаған Кəмила ондағы туыс

ағайыны Уəсилаға:

– Мұхтарға барсам, жолығып тілдес-

сем, тамақ кіргізсем деп тілегін айт-

қанда Уəсила бірден тойтарып, күт-

пеген бұл келісін, мұндай ниетін қош

көрмейтіндей тіл қатады». Осыдан соң

Кəмиланың уайымы қалыңдап, науқасы

меңдей түседі. Осыдан кейін қайтадан

Жағыпардың үйіне, шешесі Дəмегөйдің

қолына қайтып келеді. Ендігі ғұмырын

аурумен алысып, ауыр ойдың тереңіне

батып, өткен күндерді жанына медет

етіп, сағынып, сарғаюмен өткереді. Осы

кезде іштегі шерін өлеңге төгеді.

Ақыры ұзақ уақыт айналдырған ескі

дерт, оған қосылған ауыр қайғы

Кəмиланы да жалмайды. 1932 жылы

ағасы Жағыпардың қолында Убе-

Форпоста қайтыс болады. Сондағы

зиратқа жерленеді. Кейіннен шешесі

Дəмегөй мен ағасы Жағыпарға да осы

зираттан топырақ бұйырады. Кейін, 1982

жылы ескі зираттан Абай келіні

Дəмегөйдің, Мағауияның ұлы Жағыпар

мен қызы Кəмиланың сүйегі мұсыл-

мандық жолмен қазып алынып, Ақшо-

қыдағы Құнанбай əулетінің зиратына

жерленеді.

Абайдың үміт еткен ұлдарының бірі

Мағауия еді. Сол Мағаштың бір бұтағы

Кəмила. Ол өнерді сүйді, өлеңге жаны

үйір болды. Ұлы жазушы М.Əуезовтің

жүрегіне шоқ тастады, өзі де оны құлай

сүйді. Аз уақыт сүйіктісімен бақытты

ғұмыр кешті. Ал тартқан азабы, қыршын

қиылған өмірі, тағдырдың маңдайына

жазғаны дерміз.

Жақсылық ҚАЗЫМҰРАТҰЛЫ.

«Jas Alash».

Көксəйектегі аудандық ауруханаға
қарасты Қазақстан ауылындағы
фельдшерлік-акушерлік пунктте
болғанымда, күндізгі стационар бөлімінің
дəрігері Серік Шаншаров жылы жүзбен
қабылдады. Дəрігермен əңгімелесіп
сыртқа шыққанымда, ем қабылдауға
келген бірнеше қария осында қызмет
ететін Айнұр деген медбикенің есімін
атап, оның атына сырттай жылы ле-
біздерін білдіре бастады. Олардың сөзін
есіткен соң менің де қызығушылығым
артып, əлгі медбикемен жолығып əңгі-
мелескім келді. Күндізгі стационарда
бірнеше сырқат жанға қызмет көрсетіп
жатқандықтан, бұл жолы Айнұрмен
кездесіп, сөзге тартудың реті келмеді.
Таяу арада Ленгірдегі кеңсемізге жұмыс
бабымен келіп, ауылға қайтар жолда
Қазақстан ауылындағы ФАП-қа  арнайы
соқтым. Ауыл тұрғындары  мақтау айтқан
медбике Айнұр Ибрайымовамен жолы-
ғудың сəті түсті.

– Мен Бəйдібек ауданының Шаян ауылының тумасымын.
Туған жерімде орта мектепті бітірдім. Бала кезімнен дəрігер
болуды армандайтынмын. Мектеп бітірерде ата-анама өз
ойымды, арманымды айқан едім, олар: «Ең алдымен
медициналық колледжде оқып білім ал. Содан кейін сəті түссе,
оқуыңды одан əрі жалғастыра түсерсің», – деп өз ойларын
айтты. 

Үлкендердің ақылымен Шымкент
қаласындағы медициналық кол-
леджге оқуға түстім. Сабақ үлге-

рімім өте жақсы болды. 2008 жылы
Шымкент медициналық колледжін үздік
дипломмен бітіріп шықтым. Осылайша
медицина саласындағы еңбек жолым
басталып кетті. Өмір ағымына ілесіп
отбасын құрдым. Дүниеге ұл мен қыз
келді дегендей, үй шаруасына перзент-
терімнің тəрбиесі қосылды. Халыққа
қызмет пен үй тірлігі дегендей, жоғары
оқу орнына түсіп, білімімді одан əрі
жетілдіре түсуге мүмкіншілігім болмады.
Алайда мен бала кездегі арманымның
орындалмағанына еш өкінбеймін. Күн-
делікті «басы ауырып, балтыры сызда-
ған» жандардың жанынан табылып,
олардың құлан таза сауығып кетуіне қол
ұшын бергеніме дəн ризамын, – дейді
медбике Айнұр қарындасымыз.

Айнұрдың Көксəйек ауылдық округіне
қарасты Қазақстан ауылындаға ФАП-тің күндізгі стационар
бөлімінде күн сайын сырқат жандардың жанынан табылғанына
сегіз жылдың жүзі болыпты. Осы бөлімнің дəрігері Серік
Шаншаров та медбике Айнұр Ибрайымованың өзіне жүктелген
міндетін мінсіз атқарып, ауыл тұрғындарының көңілінен шығып
жүргеніне ризалығын білдірді.

С.ҚОНЫСБАЕВ.
Көсəйек ауылдық округі.

Емі дәру, жаны жайсаң медбикеЕмі дәру, жаны жайсаң медбике
Жаныңда жүр жақсы адам

Қазақтың ұлттық киімі
– ұлт тарихының көрін-
бейтін күнделігі. Əр оюы
– өрнектелген ой, əр
түймесі – ұрпақтан қал-
ған сыр, əр қиығы –
шежіре. Кешегі көшпенді
даланың желімен бірге
желбіреген камзолдар
мен сəукелелер бүгін жа-
ңа бір кеңістікке қадам
басты: сəн индустрия-
сының сахнасында ұлт-
тық рең жаңғырып, жаңа
мəнге ие болуда.

Соңғы жылдары жас-
тардың ұлттық киімге деген ықыласы
ерекше артты. Бір кезде тек салт-
дəстүрлік сəттерде ғана киілетін шапан,
камзол, кестелі көйлек бүгінде қала
көшелеріне де сəн беріп жүр. Дизай-
нерлер ұлттық нақышты бүгінгі трендпен
ұштастырып, киімге жаңа мінез, жаңа
философия сыйлады. Заманауи крои,
нəзік силуэт, жеңіл маталар мен элек-
трондық түстер – бəрінің түбінде бір
ғана тамыр бар: «Қазақы болмыс жо-
ғалмасын».

Бүгінгі жас дизайнерлердің қолынан

шыққан əр коллекция –
өткен мен бүгінді сөй-
лестіретін диалог секіл-
ді. Сахнаға шыққан əр
модель кестеленген өр-
некті жай көрсетіп қана
қоймай, көрерменге үн
қатады:

«Дəстүр – шаң басқан
мұра емес, ол – жас
буынның өз болмысын
тануына мүмкіндік бе-
ретін кілт».

Нағыз өнер – уақытпен
бірге жасайтын өнер.
Ұлттық киімнің жаңғыруы

да осы заңдылықты дəлелдей түсуде.
Жаңа формалар пайда болғанымен,
қазақы композицияның өзегі сақталып
отыр: түстердің үйлесімі, геометриялық
өрнектердің ырғағы, табиғатпен үндес
эстетика. Əсіресе қыздардың камзолына
тігілетін ұсақ моншақтар мен кестелер –
бүгінгі электрон дыбысты əлемде де
нəзіктікті жоғалтпаудың символындай.

Киім – тек сəн емес. Киім – мəдени код.
Соңғы жылдары Қазақстаннан тыс

елдерде өткен сəн апталықтарында
қазақ мотивтері қайта-қайта көрінуі бекер

емес. Дизайнерлер ұлттық киімнің тілі
арқылы қазақ болмысын əлемге танытып
жүр. Бұл – мəдени экспансияның ең
жұмсақ, бірақ ең əсерлі формасы. Өйт-
кені өнер ешқашан шекараға бағын-
байды.

Ұлттық киімнің жаңа тынысы – қазақ
қоғамының да жаңа тынысы.

Дəстүрді сақтап қалу – міндет емес,
мүмкіндік.

Ұлттық киімді кию – тарихқа құрмет
қана емес, болашақты қалыптастыру.

Бүгінгі ұрпақ камзолды тек мерекеде
емес, күнделікті өмірде де киіп жүрсе –
бұл ұлттың өзін-өзі қайта танығанының
белгісі.

Сəукеле сəнге қайта оралса – бұл
өткенге табыну емес, ұлт рухын сезіну.

Қызыл-жасыл оюлар жаңа формада
жарқыраса – бұл мəдениетіміздің жойыл-
мағанын емес, қайта түлегенін білдіреді.

Қазақтың ұлттық киімі – мəңгілік.
Ол дəл қазір жаңа дəуірдің босағасын

аттап тұр. Жəне бұл жолы оған жол
бастайтын – уақыт емес, өз тамырын
іздеген жаңа буын.

Аружан АНАРТАЙ,
Мұхтар Əуезов атындағы 

ОҚУ студенті.

Қазақтың ұлттық киімінің жаңа тынысы: дəстүр
мен заманауи дизайн үндестігі

Тіл және ұлттық құндылықтар –Тіл және ұлттық құндылықтар –

ұлт болашағының өзегіұлт болашағының өзегі

Қостанайда Марал ишан есімімен аталатын биыл

салынғанына 130 жыл толғалы отырған көне мешіт бар.

Бұл мешіттің іргесі сонау 1879 жылы қалана бастады. 1893

жылы Мінайдар болыс, Есентай қажы, Лекер қажы сынды

қазақ байлары қаржы бөліп, елді ұйыстырып, осы мешітті

ел игілігіне берген еді.

Өкінішке қарай, кеңестік тар заманда құлшылық үйі

жұмысшылар клубына, кинотеатрға, концерт залына

айналды. «Қазақ тілі» қоғамының атсалысуымен 1989

жылы мешіт ғимаратын халыққа қайтару жұмыстары

жүргізілді. Ел тəуелсіздігін алған 1991 жылы ғимарат

қайтадан мешітке айналып, құлшылық үйіне атақты дін

қайраткері Марал ишанның есімі берілді. Осылайша араға

жетпіс жыл салып тарихи мешітте айтнамазы оқылды.

Көне Мешіттің əбден тозығы жеткендіктен, күрделі

жөндеуді қажет ететін. Сондықтан соңғы алты жыл бойы

уақытша жауып, ел азаматтарының  атсалысуымен ме-

шітке жөндеу жұмыстарын жүргіздік. Жақында жаңарған

«Марал ишан» мешіті жамағатқа есігін айқара ашты. Биыл

Марал ишан бабамыздың атын иеленген тарихи мешіттің

130 жылдығын кең көлемде атап өткелі отырмыз.

Сыр өңірі халқының Марал ишан бабаға ықыласы

ерекше. Қалжан аһун мешітінен кейін жүз жылдан соң Қал-

Мухаммед мешіті мен Марал ишан атында медресенің

ашылу салтанатына қатысып, құттықтау сөз сөйлегеніміз

бар. Кəсіпкер Қажы Мұрат Тоқпанұлы сынды іскер

азаматымыз, бұқараның Марал ишанға деген өлшеусіз

құрметін ісімен көрсете біліпті. Медресе мен мешіт ел

игілігіне пайдалануға берілген.

Марал ишан Құрманұлы дін қайраткері ғана емес,

қазақтың ұлт-азаттық қозғалысын ұйымдастырған ұлт

қайраткері болды. Себебі ишанның əкесі Құрман

Кенжебайұлы Абылайханның батырларының бірі еді.

Құрман елді жаудан қорғаған батыр ғана емес, халықтың

дертіне шипа дарытқан емші болатын. Содан болар

баласы Марал да шипагерлік өнерден кенде емес еді. Ол

тек діни білім беріп қана қоймай, халықты дертінен

айықтырды. Халық оны əулие деп таныды.

Тоғыз жасында əкеден айрылып, анасымен бірге

Ақмешіт маңын қоныстанды. Құланбай ишанның үйінде

тұрып, қызметінде болады. Кейін Бұқараға барып,

Жалаңаяқ ишаннан жеті жыл діни білім алады. Кейін

Қызылжарға оралып, бірнеше мешіт салдырады. Мед-

реседе бала оқытады. Марал ишан балаларды ғана

емес, жергілікті жұртты да білімге, мəдениетке баулыған.

Ресей империясының қазақ даласын отарлау саясаты

үдеген тұста ұлт-азаттық көтерілісін ұйымдастырған.

Марал ишан Патша үкіметінен қазақтарды зорлап

шоқындыру, халықтың құнарлы жерлерін күшпен тартып

алуды тоқтатуды сұраған. Сол секілді Хиуа хандығы

билеушілерінің де қазақ руларына көрсеткен қысымына

қарсы шыққан. Оның ерлікке толы өмір жолы осындай еді.

Қанат Сапарбаевтың бұл еңбегінде Марал ишанның осы

жəне басқа да басынан өткерген оқиғалары өлең тілімен

сəтті өрілген екен. Əсіресе, автордың өз поэмасын

аллитерация негізінде, яғни əр тармақтың «Ж» əрпімен

бастауы да шеберлік дер едім. Əрине, шығарманың əдеби

көркемдігі жайлы қалам ұстаған қауым айта жатар, өз

басым бұл поэманы Марал ишанға қойылған ескерткіш

ретінде бағаладым.

Поэманы оқи отырып бала Марал, оның шыққан тегі,

өнегелі тəрбие берген əке-шешесі, алғаш білім алған

кезеңі, Марал ишанның асыл дінімізді насихаттау жо-

лындағы ерен еңбегі, өнегеге толы өмір жолы, ерлікке

пара-пар қайсар тұлғасы секілді түрлі қырларын танып

білдік. Сондықтан да бұл еңбек жастардың бойындағы

имандылық. Тақуалық, адамгершілік, əділет, жігер, қай-

сарлық, отаншылдық секілді қасиеттерін дамытуда ма-

ңызы зор жинақ деп білемін.

Марал ишанның тарихи тұлғасын жас буынға дəріптеу,

оның өмір жолынан өнеге алу – біз үшін міндет. Қанат

Сапарбаевты осынау зор міндетті атқаруға талпынған

талантты қаламгер деп есептеймін. Алла разы болсын!

МАРАЛ ИШАН
(1780-1841)

Əлқисса, сөз басы
Жыр етем Марал жайында,

Жарқырар жарық ай ұлға,

Жырыммен қойған мұнара,

Жеті қат көкке жайыл да,

Жеткізем жұрттың алғысын,

Жаңғыртсын ісін қайыр да,

Жұрты үшін соққан жүректі,

Жұртынан Аллам айырма,

Жаран ұл бүгін жарылмақ,

Жасаңдар демеу шайырға.

Жамбыл мен пірі Сүйінбай,

Жауһарлы тиек, сыйындай,

Жарайын ғалам алаңын,

Жырларым көктен құйылғай.

Жер үйек іздеп еліне,

Желмаясымен қиырлай,

Жайсаң бір Асан бабамыз,

Жыраулар көшін бастаған,

Жəдігер Қотан абыздар,

Жаныма бəрі жиылғай...

Жыр сүлейлерім қолдасын,

Жүйріктен сайлап жорғасын,

Жер-жаһан біліп танысын,

Жырлардың түпсіз ордасын.

Жаратқан сүйген ел едік,

Жауға да бермес жолдасын,

Жайып та берер қонаққа,

Жүрегі мен соңғы асын,

Жаратқан Аллам жар болып,

Жер менен елді қорғасын!

Жалаң аяқ ишан, Жам тауы,

Жарық дінімнің арқауы,

Жасын ұл Марал ишанды,

Жарыққа теңер бар қауым,

Жерін де Ақмешіттің,

Жəй емес сірə таңдауы,

Жайқалған Аһун, ишандар,

Жұртыма дінді жалғауы,

Жер-көкті бүкіл шарласын,

Жарандарыңыздың толғауы.

Жүректің қозғар тереңін,

Жəннатқа бастар жер, елі,

Жайсаңы елдің Құнанбай,

Жеткенде шыңға кемелі

Жасанған Сырдың еліне,

Жоралғы жасап келеді,

Жас Аһун Қалжан батасы,

Жанына болып керегі,

Жолдасы болып Меккеге,

Жомарт бай мырқы ереді.

Жалғаған «Азан» көк шыңын,

Жоқтаған «Əзін» жоқшымын,

Жайына келдім Қорқыттың,

Жайына келдім Оқшының,

Жатқан жер баба Есабыз,

Жырына қоссын көпшіл ұл,

Жырлап бір өткен Сүлейлер

Жасырар жұрттан жоқ сырым,

Жалпағын басқан дүниенің,

Жақсыдан бопты көп шығын.

Жерінде Қызылорданың,

Жайдым да қанат, қонбадым,

Жел жетпес ақын мен, болып,

Жайсаңдар жайлы толғадым,

Жер үйегі Марал ишанның,

Жаныма жақын болғанын,

Жиырма тоғыз ишанмен,

Жəнəттай жарық Қорларың,

Жатқанда түнеп басыңда,

Жылуларыңмен тоңбадым.

Жəудіреп төгіл жыр лағыл,

Жырларым менің шыңдарым,

Жүректі тербеп жазылған,

Жайларды айтсам тыңдағың,

Жаратқан Алла сүйеді,

Жайнамазды құлдарын,

Жақында болған Аллаға,

Жарық Ай тектес іңкəрім,

Жыр еттік Марал ишандай,

Жарығы сөнбес тұлғаны.

Жаратқан Алла жар болсын,

Жүрекке жарық шам қонсын,

Жазылған бұл жыр ақиқат,

Жаһанның өзі таңдансын,

Жұмбағы бітпес ілім бар,

Жеткізер қусаң арман шың.

Жырымыз көкпен жалғансын,

Жарығы болған халқының.

Жарықтық Марал ишанда,

Жанында елдің қалғансың!

Марал ишанның əкесі Құрман –

Абылай ханның емшісі əрі жа-

сағындағы батыры. Анасы Фати-

мамен отау құруы жəне Марал-

дың  балалық  шағы

Жылжыған уақыт ағымды,

Жаңылтар жолда əр ұлды.

Жолбарыс қуған Абылай,

Жоталы жолдан жаңылды,

Жердің жүзі жабырқап,

Жайсыздау тұман жамылды,

Жиылып бағыт таба алмай,

Жолдастары да сабылды,

Жолы боп Қалден Цереннің,

Жер тепесіне таңылды.

Жасын ғұмырдың жұмбағы,

Жас Абылайдай тұлғаны,

– Жайрат, – деп, ішкі міскіні,

Жегідей қажап тұрғаны.

–  Жо, жоқ қазақпен жауласпа,

Жүрек үнін де тыңдағың,

Жаныңды тірі қалдырмас,

Жолбарыс тектес құрбаның,

Жақынға тартсаң амалдап,

Жарқырап жанар бір бағың!

Жүйрік ойлары дəл тапты,

Жаман да көрмес мандатты,

Жайнап та өскен қос қызын,

Жоралғы етті салмақты.

Жүйелі шешім бастағы,

Жемісі ойдың жан-жақты.

Жауынгер елмен жау болмай,

Жайсаңы болды ардақты.

Жарығын жамап қос елдің,

Жау етпей қазақ, қалмақты.

Жанары жасқа малынған,

Жерін де, елін сағынған,

Жалғыз қызы еді қазақтың,

Жете алмай елге сабылған,

Жары боп Қалден Церенге,

Жастайынан таңылған,

Жібермей тұрып қос қызын,

Жарылды ана ағынан:

– Жарықтарым, айналдым,

Жарқырап тұрған бағыңнан!

– Жə, Абылай, сен, тыңда!

Жетпейді ешбір алтын да.

Жанымды жарып бермекпін,

Жабықпа, көңіл, жарқылда.

Жар етсе қазақ жігіті,

Жалғасар ғұмыр қалпында.

Жанарымдай қос қызым,

Жайсаңдар қалар артыңда.

Жүйелі айтқан батам сол,

Жаманға беріп қор қылма!

Жайсаңға бергің дегенім,

Жорамалыма сенемін.

Жатқанда түнде жағылған,

Жанынан жарық көремін.

Жан қызым əулие туады,

Жəдігеріндей көненің.

Жəне де тағы бір қызым,

Жүректі батыр туады.

Жеңіл бір дара дəреті,

Жыртқандай болар төбені.

Жас алып ана босады,

Жыраққа кетпек қос əні.

Жабырқап қалған кеудесі,

Жылусыз қалып ошағы.

Жау жүрек қызды Абылай,

Жұбайы етіп өзі алды.

Жықпастан айтқан қолқаны,

Жауынгер емші Құрманға,

Жарық нұр түскен аруды,

Жар етіп мəңгі қосады.

Жылдар да өтіп алдағы...

Жəннəттің гүлі жан-жары,

Жарық ұл сыйға тартады.

Жаһанда жалғыз ардағы,

Жұмақтың исі балада.

Жұпарға тоймай жан-жағы,

Жеткенде жасы тоғызға.

Желіккен көңіл қалмады,

Жалғаннан озды əкесі,

Жалт кетпей ажал қанжары.

Жайран көңілі жабығып,

Жайрап та қалып бар үміт.

Жетім де қалды əкеден,

Жанары мұңдар жамылып.

Желөкпе ханның балдары,

Жағадан алар жабылып.

Жаралы көңіл қан жылап,

Жиылған ыза жарылып,

Жүдеген сəтте үн келді,

Жам тауынан мəнін ұқ.

Жалаң аяқ ишан түсінде аян

беріп:

– Жағаңнан алған баланы,

Жазалайын ба, қарағым!?

Жам тауында күтуде,

Жарқыным, дəріс – сабағың,

Жолың да оңай болмайды,

Жазығы шексіз даланың,

Жылдар жүріп жетерсің,

Жебеңмен аулап əр аңын.

Жаныңа қуат күш берер,

Жаратушысы ғаламның!

Марал бала осы аянды үшінші

рет көргенінде естіп, білмеген Жам

тауына бағыт алады.

Жұмбағы бітпес бұл өмір,

Жетімдік басқан тұл өңір,

Жарыққа шығар жарқырап,

Жақсылық па сірə бұл,

Жорыды ана игіге,

Жібермек шыңға қыранын,

Жоқ, деместен ұлына,

Жасап та берді тұмарын,

Жам тауына бірлесе,

Жан анасы да шығады.

Жолға да шықты, тынбайды,

Жас буындарын шыңдайды,

Жолықты бір күн шалдығып,

Жайлауына бір байдың,

Жалданды ана-баласы,

Жылжып та жатты күн жайлы.

Жайменен бай да сезінді,

Жем-шөбі болып шұрайлы,

Жайылған қозы өрісте,

Жай кезден артық тыңайды.

Жарық түндердің бірінде,

Жейдесін жаңа тігілген,

Жамыла салып далаға.

Жазылып тізе бүгілген,

Жайменен басып бай шықты,

Жуаси төбет үрінген.

Жанары бір сəт селт етті,

Жарығы ма айдың үңілген?

Жақындап барып қараса,

Жейдесі жеңіл түрілген.

(Жалғасы келесі санда).

Қанат САПАРБАЕВ.

НАУРЫЗБАЙ ҚАЖЫ ТАҒАНҰЛЫ
ҚМДБ төрағасы – БАС  МУФТИ



28 қараша 2025 жыл 7Тґлеби туы
ХХ ғасырдың басында Ресейде патша үкіметі мен

помещиктерге қарсы əр жерде халықтың наразылығы
мен толқуы күшейді. Орыс шаруалары жер талап етті.
Сондықтан халықтың дүмпуінен қорқып, үкімет олардың
талабын қанағаттандыруға мəжбүр болды. Шаруа-
лардың талаптарын күшпен басып алған қазақ жер-
леріне қоныстандыру арқылы шешуді,
екінші жағынан сол жерлерге түпкілікті
иелік етуді көздеді.

Осы мақсатты жүзеге асыру үшін алдын-
ала қазақ жерін зерттеп, жер жағдайын
анықтауға орыс ғалымы, академик А.Щерба
басқарған комиссияны жіберді. Оның құрамында
болашақ Алаш көсемі Əлихан Бөкейханов та
болған еді. Қазақстанның жер жағдайы анықталған
соң, шұрайлы, құнарлы, нулы жерлеріне 1890
жылдан бастап орыс шаруаларын кезең-кезеңімен
қоныстандыра бастады. Олардың сонда тұрақтап
қалуы, сіңісіп кетуі үшін барлық əлеуметтік
жағдайлар қарастырылды. Орныққан жерлеріне
мектеп, шіркеу салдырды. Қаржы жағынан
көмектесіп, олар заң жағынан қорғалды. Қазақ
жеріне қоныстандырылған орыс шаруаларын
жергілікті жұрт «Қарашекпенділер» деп атады.

Міне Столыпин реформасы деп аталатын
жобаның зардабын табиғаты тамаша, шұрайлы,
құнарлы, сулы жерлері де ілінді. Мұнда орыс
шаруалары 1904–1905 жылдары қоныстанып,
қазақтарды сусыз, қырлы жерлерге ығыстырды. Өмір
сүруге қолайлы ата қонысынан айырылды. «Қара-
шекпенділер» қазақ жеріне құдды ата-бабаларынан
қалған қонысындай билеп-төстеп, қожайындық жасады.
Жергілікті халықты адам қатарына санамады. 

Осыған дейін тау баурайындағы қазіргі Балдыберек,
Төңкеріс елді мекендерінде Сиқым руының Төртата,
Қоңырбай, Шымыр, руының Көкірек жəне Шанышқылы
руы жайлайтын. Торғауыт би бас болып ауыл адамдары
Ақбастаудағы жерді суландыру үшін Балдыберек
өзенінен арық тартады. Оған Сайрамнан мың кетпен
алдырып, оны осы төңіректегі ауыл адамдарын жауып,
су шығарады. Ауыл адамдары егін салып, біртіндеп
тойына бастайды. Соның бірі Өтелбай еді. Қырдағы
өзінің үлестік жеріне егін егіп, артық астығын керуенмен
Ташкен базарына саудалап, мал сатып алып, қоңдана
бастайды. Өзбек ағайындардан тəлім алып, бау-бақша
салып, тал-терек, жеміс ағаштарын отырғызады.
Басқалар да Өтелбайға қарап, жеміс ағаштарын егеді.
Ел аузындаы «Өтелбайдың еккен дарағындай, Кемелдің
баққан малындай» деген сөз содан қалған екен.
Осындағы Кемел дегені Өтелбайдың туған ағасы. Ол да
шаруа адам болыпты. Баққан малы əр уақытта қоңды,
күйлі болады. Малды асылдандыруға көңіл бөліпті.

Өтелбай сол төстегі көзі ашық, иманды, діни сауатты
кісі болған. Ақбастаудан жəне Балдыберек ауылынан
мешіт салдырып, онда 30 бала діни білім алады.
Ташкеннен молда алдырып, балаларды оқытқызады.
Молдалардың жалақысын өзі төлеп тұрады. Жастардың
сауатын ашып, имандылыққа тəрбиелеуді мақсат
тұтады.

1910 жыл. Өтелбайдың қырға еккен егіні бітік шығып,
ауыл адамдарын жұмылдырып, орғызып, бастырып
Балдыберектегі қоймаға кіргізіп жатқан кезі. Өзі қырдағы
қырман басында соңғы өнімді жинастырып, қоймаға
жөнелтіп жатқан. Кемел егін жинауға қатысқан ауыл-
дастарына еңбекақысына бидай үлестіріп жатады.
Қойма алды апыр-топыр. Үлесті бидайын таразыға
тартқызып, біреуі есегімен, екіншісі ат арбамен үйлеріне
тасып əкетіп жатты.

Осы мезетте қойма басында топырлаған адамды
көріп, қара бұжыр, қара мұртты, еңселі Володя келеді.
Қасында шашы жалбыраған орыс мұжығы бар. Олардың
Балдыберек ауылына қоныстанғанына 4–5 жыл болған.

– Не істеп жатсыңдар, қырғыздар?, – дейді түйеден
түскендей гүр-гүр етіп.

Орысшаны көбісі түсінбейді. Ішінде орыс балала-
рымен бірге ойнап, біраз тіл сындырған Тоялы бар еді.
Володяның не айтқанын қазақтарға түсіндірді.

– Үлесті сыбағамызды алып жатырмыз, – деген
жауапты естіген Володя.

– Жоқ, бұлай болмайды. Жер де, бұл астық та біз-
дікі. Ендігəрі астықты менен сатып аласыздар. Рұқ-
сат жоқ, – деп жиналғандарды ұрып, тырқыратып
қуып жіберді. Өтелбайдың 11-12 жастағы ұлы Қалқа-

байды  ұстап,  қойма  ішіне  қамап  тастайды.
Осы кезде қазақтар орыс мұжықтарынан өлердей

қорқушы еді. Өйткені олардың үйінде бір-бір шо-
шаңдаған мылтығы болатын. Үйіргелік жеріне, бау-
шарбағына түскен малды тапатал түсте атып, жайратып
тастаушы еді. Өлген малдың сұрауы болмайтын.

Сондықтан қазақ отты қаруға беттеуге қорқатын.
Володя  қашып  бара  жатқандардың  артынан:

– Қожайындарыңа айтыңдар. Баласын алам десе,
тəпеншесін ала келіп, маған тапсырсын, – деп
айқайлайды.

Ойында қулық-сұмдығы жоқ, кең қолтық Өтелбай:
«Балаңды қамап қойды. Оны алу үшін тəпеншесін ала
келсін» деген сөзді есітіп, əйелінің нан жабатын
тəпеншесін  алып  келеді.

Володя тамыр, сұраған тəпеншені алып келдім.
Баламды босат. Оның еш жазығы жоқ, – деді атынан
түсіп.

Володяның тəпеншесі бар ма дегені, ататын қаруы
бар-жоғын білу еді, бар болса, өзіме жұмсап жүре ме? –
деп қауптенген еді. Оның арамза ойын аңғал қазақ
қайдан түсінсін?

Өтелбай тəпеншені орыстың қолына ұстата берді. Бұл
Володяға өзін мазақтағандай көрінді. Табан астында
жынданып, күректей қолымен тəпеншені қағып жіберді.
Тəпенше қаңғыр етіп, ұшып кетті. Сарғылт түсі қып-
қызыл болып:

– Не сен мені мазақтап тұрсың ба? Сенен мен нан
жабатын тəпенше сұрадым ба? – деп қасындағы
жалбыр шашты орыс екеуі жабыла кетеді. Екі жағынан
қапсыра ұстап, мойнын бұрап, күре тамырларын бырт-
бырт етіп үзіп жібереді. Өтелбай тал түсте тіл тартпай
өліп кетеді. Өлігін қоймаға тығып тастады.

Жұрт абдырап тұрып қалды. Арашалауға қорықты.
Туысының мəйітін ала алмай, үш күндей сенделіп жүрді.
Орыс поселкесінің старостасына, олардың үстінен
қарайтын приставқа шағымданды. Олардың бəрі
«қарашекпендінің» сөзін сөйлеп, өздеріне доқ көрсетті.
Барар жағы қалмады. Билік ол кезде орыс жағында еді.

Сөйтіп, ауыл бір азаматынан айырылып қалды.
Артындағы əйелі, өрімдей ұлдары Қалқабай, Панабай,
қызы Шолпан улап-шулап қала берді. Міне дəрменсіздік
деген осы да. Өзіңнен зор шықса, көрген күнің осындай
болады екен. Ақырында əлгі залым орысқа 1 жылқы, 1
қара мал беріп, иістенген мəйітті əрең жалынып-
жалбарынып алды. Жұрт орыстан қорқып, Өтелбайдың
мəйітіне залымдық жасай ма деп түнделетіп, елден
жасырын көмді.

– Бабамның зиратының қайда жатқанын білмейміз, –
дейді осы оқиғаны бізге баяндаған шөбересі, көп
жылдар бойы шаруашылықтың есеп-қисабында қызмет
атқарған зейнеткер Жеңісбай Қалқабаев.

Осы əңгімені естіп отырған ұзын бойлы, қатпа арық,
бурыл сақалды Омыралы сөзге араласты.

– Балдыберек аулына «қарашекпенділерді» көшіріп
əкелді. Ол кезде біз қарасирақ ойын баласымыз. Аузы
түкті мұжықтар адамгершілік дегеннен мүлдем жұрдай
екен. Шетінен содыр, бұзақы, озбыр. Келе сала қа-
зақтарды билеп-төстеп, жерімізге қожайындық жасады.
Қазақты адам ғұрлы көрмеді. Көшесінен жүргізбеді. Бара
қалса, ұстап алып ұрады. Аттылыны қалпағын лақ-
тырып, атын үркітеді. Көрші ауылдардағы туған-

туысқандарына, құда-жекжаттарына келімсектер ме-
кендеген ауылды айналып өтетін болды. Бұл не деген
сұмдық? Өз жерімізде тұрып, осындай қорлық көрдік.
Өмірімізде бұған дейін мұндайды көріп пе едік? Таудағы
жабайы алманы, шиені қорып: «Біздің жеріміз» деп
жегізбеді. Алма жейін деп барғандарды таяқтап қуып

жібереді. Осылайша үстем ұлттың
құқайын көріп өстік.

Əңгімеге зейнеткер мұғалім Жақсылық
Сыдықбаев қосылып, ата-бабаларының
орыс қоныстанушыларынан көрген

зорлық-зомбылығын, қиянатын айтып берді.
– Ресейден келген орыс шаруалары ерте

көктемде Манкент қыстағынан шығып, Ақсу өзенін
бойлай Алатау бөктеріне қарай егін салатын
шұрайлы жер іздеп шықты. Сырлыбай көпірінің
тұсына келіп, тұмсық тірегенде, Абылғазы бас-
таған қазақ диқандары егін салып жатыр еді.
Орыстар егістіктің шетіне келіп, қап-қара боп
ширатылып жатқан жұмсақ топырақты көріп,
өзара қауқылдасып қалды. Топырақты алақан-
дарына салып, ары-бері сығымдап:

– Неткен керемет! Біздің іздегеніміз дəл
осындай жер емес пе? Бұдан артық жер
табылмас.

Егін салушыларға жақындап:
– Бұл жер кімдікі?
– Абылғазы əулетінікі, – деген жауап естіді.

Қаба сақалды, түксиген қалың қабақты орыс ша-
руаларын бастап жүрген шүңірек көк көз орыс мұжығы
жақтырмай тыжырынып қасындағыларға:

– Осы жерге қазық қағыңдар. Осыдан жоғары қарай
енді біздікі болады. Жердің түбінен мұнда қонаққа
келіппіз бе? – деді де серіктеріне қосын тігіп, жайғасуға
əмір берді.

Ертеңіне ертелеп соқа-саймандарын сайлап, орыс
мұжықтары жер жыртуға кірісті.

Əлденеден сезіктенген Абылғазы:
– Мыналар қайтеді-ей! Біздің егін салып жатқа-

нымызды көрмей ме? Барып айтайын, жер біздікі екенін,
– деп атына мініп, шауып кетті.

Орыс шаруаларына келіп:
– Бұл жер ежелден ата қонысымыз. Жер керек бол-

са, басқа жерден қарастырыңдар, – деп мəн-жайды
түсіндіріп.

Қаба сақалды түксиген орыс гүжілдеп:
– Бұл жер бұдан былай біздікі болады. Осы жерді

таңдадық. Жолдан тайыңдар, – деп бет бақтырмай,
Абылғазыны боқтап та жіберді.

Абылғазы ағайындарына қайта шауып келіп:
– Мыналардың көздері əбден қарайыпты. Ештеңе

түсінер емес. Тал түсте жерімізді иемденбекші. Жү-
ріңдер, бəріміз зорлықшыларды қуып жіберейік. 

Абылғазы бастаған шаруалар жер жыртып жатқан
орыс мұжықтарының алдына кесе-көлденең тұрып:

– Кетіңдер. Басқа жер іздеңдер, – деп басқыншы-
ларды тықсырып, егістіктен қуып шығара бастады.

Қаба сақалды орыс мұжығы осы кезде топтан
сытылып шығып, қосқа жүгіре жөнелді. Одан мылтық
алып оқтап, қазақтардың үстінен асыра бір-екі атып
жіберді. Бұрын-соңды мұндайды көрмеген қазақтар жан-
жаққа тым-тырақай қашты.

Абылғазының өз қандастарын аттың шаужайына
алып, тырқырата қуып жүргенін көзі шалған мылтық иесі
оны басып қалды. Бұл кезде орыс шаруалары күш алып,
қансырап қалған Абылғазыны аттан түсіріп, бас-көзге
қарамай, қолына түскен заттармен ұрып талдырып
тастады.

Бұл суық хабар Майбұлақ ауылын дүрліктіріп жіберді.
Серкебай бастаған сайдың тасындай жігіттер дереу бір-
бір жүйрік атқа мініп, сойыл, шоқпар алып, атыс болған
жерге жетті. Жер айдап жатқан келімсектерді атпен қуып
жүріп сабап, есін жиюға мұрша бермей, егістікті тастап,
бас сауғалап қашуға мəжбүр қылды. Сөйтіп, сазайын
тарттырды.

Қарашекпенділерден əбден зəрезап болып зорлық-
зомбылық көрген майбұлақтықтар келімсектерге бір-
лі-жарым қарсылық көрсеткенмен, ештеме шықпай-
тынын, оған бір жеңнен қол, бір жағадан бас шығарып
ынтымақтаса күрескенде ғана олардың басынбайтынын
түсінді. Содан кейін барып, орыс шаруалары бұлардың
егістігіне аттап баспайтын болды.

К.ЕЛІКБАЕВ. 

Жарамсыз деп табылсын
Байменова Каракөз Асанқызына 2021 жылғы 26 сəуірде ҚР Ішкі істер

министрлігі берген №048305519 жеке куəлік жоғалуына байланысты
жарамсыз деп табылсын.

***
Құлбек Ержігіт Əбдіханұлына 2022 жылғы 19 қыркүйекте ҚР Ішкі істер

министрлігі берген №051728199 жеке куəлік жоғалуына байланысты
жарамсыз деп табылсын.

***
Бердибаев Улугбек Толешовичке 2019 жылғы 11 сəуірде ҚР Ішкі істер

министрлігі берген №044290021 жеке куəлік жоғалуына байланысты
жарамсыз деп табылсын.

***
Джурабекова Айжана Нурлановнаға 2019 жылғы 25 ақпанда ҚР Ішкі

істер министрлігі берген №044099639 жеке куəлік жоғалуына байланысты
жарамсыз деп табылсын.

Қостөбе шағын жинақты жалпы білім

беретін мектебінің ұжымы осы мектептің

мұғалімі Хансейітова Гүлшатқа қайынағасы

АБАЙДЫҢ

қайтыс болуына байланысты көңіл айтып,

қайғысына ортақтасады.

Қостөбе шағын жинақты жалпы білім

беретін мектебінің ұжымы осы мектептің

мұғалімі Тілепов Зұлпыхарға ағасы

МЕЙІРБЕКТІҢ

қайтыс болуына байланысты көңіл айтып,

қайғысына ортақтасады.

№2 Ш.Уəлиханов атындағы жалпы білім

беретін мектептің ұжымы осы мектептің

техникалық қызметкері Перизат

Найманбаеваға анасы

Сəрсенкүл ЖӨНЕУҚЫЗЫНЫҢ
қайтыс болуына байланысты көңіл айтып,

қайғысына ортақтасады.

№2 Ш.Уəлиханов атындағы жалпы білім

беретін мектептің ұжымы осы мектептің

кітапханашысы Нұрлықыз Қаратаеваға енесі

Қатира ТОЙБОЛҚЫЗЫНЫҢ
қайтыс болуына байланысты көңіл айтып,

қайғысына ортақтасады.

Басынған  келімсектер

Жылыту маусымына байланысты өрт қауіпсіздігін қамтамасыз ету мақсатында
ауданда арнайы рейд өтті. Аудан əкімінің тапсырмасымен құрылған жұмысшы топ
тұрғын үйлерді аралап, өрттің алдын алу жəне төтенше жағдай кезіндегі əрекет
тəртібі туралы түсіндіру жұмыстарын жүргізді.

Іс-шара барысында тұрғындарға жылыту құрылғыларын дұрыс пайдалану,
электр жəне
газ құралда-
рын абайлап
қолдану, құр-
ғақ шөп пен
қоқысты жа-
ғуға тыйым
салу, сондай-
ақ балаларға
өрт қауіпсіздігі
е р еж ел е р і н
үйретудің ма-
ңызы туралы
кеңестер бе-
рілді.

Рейдке "QA-
ZAQGAZ AI-
MAQ" АҚ Түр-
кістан филиа-
лының дирек-
торы Ақылбек
Абилдиев, ау-

дандық полиция жəне төтенше жағдайлар бөлімдерінің қызметкерлері, «Оңтүстік
Жарық Транзит» ЖШС филиалы жəне аудандық газ инспекциясының мамандары
қатысты.

Рейдті басқарған аудан əкімі Еркеғали Амантайұлы тұрғындарға өрт қауіпсіздігі
ережелерін сақтаудың өз үйіміз бен жақындарымыздың амандығы үшін маңызды
екенін атап өтті:

«Өрт қауіпсіздігі ережелерін сақтау – өзіміз бен жақындарымыздың амандығын
қамтамасыз етудің негізгі кепілі. Қарапайым талаптарды орындау кез келген
төтенше жағдайдың алдын алуға мүмкіндік береді. Əрбір азамат өз өмірі мен
мүлкінің қорғалуы үшін жауапты», – деді аудан əкімі.

Аудан тұрғындарына қауіпсіздікті сақтау, төтенше жағдайға дайын болу жəне өз
өмірі мен мүлкін қорғау əрқашан бірінші орында болуы керектігі еске салынды.

«Төлеби-ақпарат».

Аудандық «Жастар» ресурстық орта-

лығының ұйымдастыруымен «Заң мен

тəртіп» жобасы аясында «Менің таң-

дауым – адалдық» атты кездесу өтті.

Шараға «Жастар» ресурстық орталы-

ғының мамандары, колледж студенттері

жəне «BAGLAN-GROUP» қоғамдық қо-

рының төрағасы А.Құрбанов қатысты.

Кездесудің басты мақсаты – жастар

арасында заң мен тəртіпті сақтау

мəдениетін қалыптастыру, адалдық

қағидатын насихаттау, жемқорлықтың

алдын алу жəне құқықтық сауаттылықты

арттыру.

Шара барысында сөз алған А.Құрбанов:

«Адалдық – қоғам тұрақтылығы мен

дамуының басты кепілі. Жастардың

құқықтық сауаты жоғары болған сайын

заң бұзушылық азаяды», – деп атап өтті.

Оның айтуынша, əділет-
тілік пен адалдық – жеке
адамның ғана емес, тұтас
қоғамның дамуына ықпал

ететін басты құндылықтар.
Жиынға қатысқан студенттер қоғамдағы

əділетсіздік пен жемқорлық мəселелері-
не қатысты өз ойларын ортаға салып,
адалдықты насихаттайтын ұсыныстарын
жеткізді. Олар күнделікті өмірде заңды
сақтаудың, қоғамдық ортада əділ ұста-
ным қалыптастырудың маңыздылығын
нақты мысалдармен келтіре отырып
талқылады.

Кездесу ашық пікірталас сипатында
өтіп, жастардың белсенділігі мен азамат-
тық көзқарасы ерекше байқалды. Ұйым-
дастырушылар жиын соңында қатысу-
шыларға алғыс білдіріп, қоғамда əділдік
пен заңға құрмет мəдениетін нығайту
ісінде жастардың рөлі ерекше екенін атап
өтті.

«Төлеби-ақпарат».

Жаңаұйым жалпы
білім беретін мек-
тебінің үздік оқу-
шылары аудандық
пəндік олимпиада мен
ғылыми жобалар байқа-
уында тамаша жетістік-
терге  қол  жеткізді.

Аудандық пəндік олим-
пиадада: Ботан Нұрбақыт
– жаратылыстану пəнінен,
Лес Əмина – математика
пəнінен І орынды иеленді.
Осы жетістіктері арқылы
қос оқушымыз да облыс-
тық кезеңге жолдама
алды.

Сондай-ақ, 18 қараша
күні өткен «Зерде» рес-
публикалық ғылыми жо-
балар байқауының ау-
дандық кезеңінде төмен-
дегі білімді өрендеріміз
жеңіске жетті:

- Құдайберген Бейбарыс

– 5-сынып;

- Қуанышбай Естай –

4-сынып;

- Жарқымбек Еркеназ –

4-сынып.

Үш шəкіртіміз де 1-орын-

ды иеленіп, облыстық дең-

гейде бақ сынау мүмкін-

дігіне ие болды.

Оқушылардың бұл же-

тістіктеріне бағыт-бағдар

беріп, білімге деген қызы-

ғушылықтарын арттыруға

үлес қосқан жетекші ұс-

таздарға алғыс білдіреміз.

Олар: Ерботаева Айгерім,

Ибрагимов Сəбит, Жұма-

ділла Ақбота.

Бұл жеңіс – шəкіртте-

ріміздің білімге талпыны-

сы мен əріптестеріміздің

кəсіби  еңбегінің  жемісі.

Мектеп əкімшілігі аты-

нан жеңімпаздарды жə-

не оларды дайындаған

ұстаздарды шын жүректен

құттықтаймыз!

Оқушыларымызға ал-

дағы облыстық кезеңдер-

де сəттілік жəне жарқын

жеңістер тілейміз!

Жаңаұйым мектебінің

мақтаныштары, биіктерді

бағындыра беріңдер!

А.ҚАНЫБЕКОВА,
Жаңаұйым жалпы

білім беретін мектебі
директорының 
бейіндік оқыту

жөніндегі орынбасары.

Ленгір қаласының 1-мөлтекауданындағы №4, №5, №6 үйлердің тұрғындары көтерген
мəселеге сəйкес, көптен күткен аула инфрақұрылымын жақсарту жұмыстары жүзеге
асырылды. Нəтижесінде көпқабатты үйлердің ауласына заманауи, қауіпсіз жəне
балалардың дене дамуына қолайлы жаңа ойын алаңшасы орнатылды.

Құрылыс жұмыстары толық аяқталып, ойын алаңшасы қазіргі уақытта балалардың
игілігіне қызмет етуде. Бұл
тұрғындардың өмір сүру
сапасын жақсартуға жəне
жас өскінге жайлы орта
қалыптастыруға бағыттал-
ған маңызды қадам болды.

Қала басшысы өз сөзін-
де: «Жаңа ойын алаңша-
сын баршамыз бірге күтіп
ұстайық. Құрылғылар бала-
ларға арналғанын ескеріп,
ересектердің орынсыз пай-
даланбауын сұраймыз. Ор-
тақ мүлкімізді сақтай оты-
рып, балалар үшін қауіпсіз
əрі таза орта қалыптас-
тырайық!» – деп, тұрғын-
дарды ортақ жауапкер-
шілікке  шақырды.

Бұл игі іс – қоғам мен билік арасындағы нəтижелі ынтымақтастықтың жəне жергілікті
биліктің тұрғындардың ұсыныстарын ескерусіз қалдырмағанының көрінісі.

Жаңа  ойын  алаңшасы

Өрт қауіпсіздігі бойынша рейд

Озаттарымыз  оза  шапты

28 қараша 2025 жыл 8Тґлеби туы

Мен – 80 жастағы ардагер анамын.
Қолыма қалам алып, газет арқылы ақ
халатты абзал жандарға алғысымды
білдіруді жөн көрдім. Аудандық ау-
руханаға барған сайын көз дəрігері
Əмірханов Дəурен Шынықұлұлының
адамгершілігіне, мейіріміне, кəсіби бі-
ліміне риза болып қайтамын.

Көксəйектегі ауруханада ол 2007
жылдан бері қызмет етіп келеді екен.
Осы жылдар ішінде талай адамның
көзіне шипа болып, өміріне жарық
сыйлап жүрген нағыз кəсіби маман деп
айта аламын.

Дəурен баламның бойындағы білімі
мен тəжірибесінен бөлек, адаммен
сөйлесу мəдениеті, үлкенді құрметтеп,
кішіні аялауы – жанымның ауырғанын
ұмыттырып, бойыма қуат береді. Осын-
дай мейірімі мен кəсібилігі үндескен
дəрігердің қасында болғанда, жүрегің
тынышталып, өзіңді қауіпсіз сезінесің.
Текті жерден шыққанын мінезімен көр-
сетіп, кішіпейілділігімен өзіне баурап
алады.

Сол мейірім мен адамгершіліктің

арқасында бір орында 18 жыл бойы
абыроймен қызмет атқарып келе жат-
қанына шын қуаныштымын.

Айналайын Дəурен, лауазымың өсіп,
отбасыңның құт-берекесі артып, ұл-
қызыңның қызығына бөлене бер! Ха-
лықтың алғысы мен батасы əрдайым
биікке жетелесін!

Сонымен қатар жанында қызмет етіп
жүрген медбикелерге де шексіз риза-
шылығымды білдіремін. Олар да дəрі-
гер секілді мейірімді, кішіпейіл, əр нау-
қасқа қамқорлықпен қарайтын асыл
жандар.

Байжанова Шахназ бен Орынбаева
Əсияға жүректен шыққан алғысым:
«Балаларыңның шаттығына бөленіп,
бақытты ғұмыр кешіңдер, айналайын-
дар! Маған көрсеткен қамқорлықта-
рыңыз бен жылы сөздеріңіз, үлкенге
деген сыйластықтарыңыз – жүрегімді
қуанышқа толтырады. Сіздердей ақ
халатты абзал жандарға амандық
тілеймін!».

Мария МАНАБАЕВА, 
көпбалалы ана.

Ақайдар ауылы.

Жастар  пікір  алмасты

Мейірімі мен кәсібилігі үндескен
Дəрігерге  алғыс


